
Padayon ang inisyatiba sa BHB!

LAMPOS NGA NASILOTAN ANG NAGTRAYDOR SA
LUMAD, NAGTERORISA SA KATAWHAN UG NAGGUBA
SA KINAIYAHAN, TALIWALA SA DINAGKUNG
UPERASYUN MILITAR

Marso 17, 2020 sityo Kapangdan, Urbiztundo Claver Surigao del Norte:

Malamposong nasilotan sa BHB- Surigao del Norte, pinaagi sa pagreyd sa nagpondo nga 36 IBPA ug CAA- naila
nga SWAG o Special Warfare Action Group. Kining SWAG ang espesyal nga grupo nga gibuhi sa mga kompanya
sa mina sa nag-unang tumong nga madepensahan sila. Tulo ka korporal sa 36" IB PA ug 3 ka Cafgu ang napatay



niini nga hitabo. May 3 usab ka tag-as nga kalibreng
armas ang nakompiska sa BHB.

Oktubre 4, 2020 Banahaw, Lianga Surigao del Sur:

Lampos nga nasilotan sa BHB-Surigao del Sur ang
traydor nga si Marcos Bocales. Giambus sa mga
pwersa sa BHB-Surigao del Sur ang nagsakay sa duha
ka mga motor ang traydor nga Marcos Bocales ug
ang mga ginsakpan niini. Napatay si Marcos Bocales
ug laing duha ka bodyguard niini, laing tulo ka
sakop niini ang nasamdan. Nakaabot na gyud ang
kamot ug makinarya sa rebolusyonaryong hustisya
sa katawhan ngadto sa nagtraydor sa katawhang
Lumad sa Surigao del Sur nga si Marcos Bocales. Sa
pipila ka tuig nagtuo na gyud ang traydor nga dili
siya maabot sa rebolusyonaryong hustisya ug luwas
siya tungod kay daghan ang militar, polis ug Cafgu
nga nagdepensa kaniya. Apan dili mohunong ang
makinarya sa rebolusyonaryong hustisya, hangtud
nga mapatuman ug masilotan ang may utang nga
dugo ngadto sa katawhan. Ang nag-unang krimen
ni Marcos Bocales mao ang pagmasaker sa Lianga
Surigao del Sur- ang napatay niini mao ang mga
Lider Lumad nga si Junel Campus, Juvillo Sinzo

ug titser Emerito Samarca. Magsilbi usab kini

nga pahinumdom sa ubang pipila ka elementong
Lumad nga nagtraydor sa kaugalingong kadugo,
may panahon pa kamong magtul-id sa inyong mga

Ginadasig namo ang mga magbabasa nga
mopadala sa ilang mga tampo, sugyot ug
komentaryo aron dugang mapalambo ang atong
mantalaan. Ipaagi lang kini sa inyong gikahilunaang
yunit, Rebolusyonaryong Organisasyong Masa
(ROM) o ngadto sa mga Kauban.

kasaypanan. Apan kadtong may mga utang nga dugo,
kinahanglan nga masilotan na kamo sa tukmang silot
alang kaninyo. Nakuha niini nga ambus ang duha ka

mugbong armas.

Oktubre 12, 2020 Wakat, Barobo Surigao del Sur:

Nadis-armahan sa BHB-Surigao del Sur ang mga
membro sa coastguard nga nakaposisyon sa barangay
Wakat duol sa dagat. Lima ka tag-as nga kalibre
armas ang nakumpiska sa mga Pulang manggugubat
ug may tulo ka mugbong armas, mga bala ug radio-
VHF. Dunay mga gipadangat nga mga reklamo ang
mga mangingisda sa maong baryo sa mga pangilkil
sa mga membro sa coastguard. Nakurat ang AFP/
PNP sa maong hitabo sa sayop nga pagtuo nga dili
na makaabot sa hayway o kilid sa dagat, samot na
kay nagtuo sila nga nawad-an na sa inisyatiba ang
BHB tungod sa mga dinagkung operasyon militar nga
gilunsad nila(AFP/PNP) batok sa BHB sa NEMR niini
nga panahon.

Oktubre 31,2020 Diatagon Lianga Surigao del Sur:

Naambus sa pwersa sa BHB-Surigao del sur ang grupo
sa 3" SFB PA uban sa mga Cafgu sa bukid sa Diatagon
Lianga. Nakumpiska sa BHB niini nga ambus ang 3 ka
tag-as nga kalibreng armas ug tulo ang samdon sa
kaaway. Kini nga ambush usa ka aksyong pagsilot

sa pwersa sa 3" SFB nga nagsabwag og terorismo

sa kabukiran, nagguba sa panginabuhian ilabina

sa panguma sa mga Lumad. Ang 3 SFB karon ang
nagyaka sa mga komunidad sa Lumad sa dakung
bahin sa Surigao del Sur. Daw mga garison o prisohan
ang mga kumonidad nga giyak-an niini nga berdugong
militar. Gipig-utan ang mga Lumad ug mga mag-
uuma, limitado ang oras sa pag-adto sa mga umahan,
busa imbis naglambo na ang ilang mga umahan,
giguba kini sa mga militar. Gibungkag sa militar ang
eskwelahan sa mga Lumad nga gipundar sa ilang
kaugalingon paningkamot uban sa mga relihiyoso ug
uban pang mga higala sa mga Lumad. Malisyosong
giakusahan kini nga mga eskwelahan nga iya sa BHB.
Usa kini sa dakung krimen sa mga militar, polis ug
berdugong US- Duterte ngadto sa mga Lumad nga

sa dugay nga panahon wala makaeskwela, apan sa
dihang napatunhay nila ang ilang eskwelahan sulod
na sa 25 ka tuig- gipaundang o giguba kini. Mao ba
kini ang serbisyo sa gobyerno nga nagtunhay ngadto

sa katawhang Lumad? <

Pagpangdakop sa mga aktibista sa Caraga

Pagkahagsa sa Sistema sa
Hustisya Ubos sa Tiranikal
nga Rehimeng Duterte

ulod lamang sa 44 ka adlaw, Pebrero 5 hangtud

Marso 21, 2021, 6 ka iladong aktibista ang gidakop sa
Caraga base sa hinimohimong mga kaso. Hinimohimo
tungod kay ang pagdakop base sa pasangil nga nag-apil
sila sa gihimo sa Bagong Hukbong Bayan sa Northeastern
Mindanao Region (BHB-NEMR). Hinimohimo tungod kay
ang mga kaso nanukad lamang sa sulti sa mga “saksi” nga
militar, pulis o kaha binayrang ahente sa militar o gipugos
nga kapamilya sa namatay o nasamdan. Hinimohimo
tungod kay imposibleng namay-ungan sa mga “saksi” ang
hintungdan. Hinimohimo tungod kay ilang partisipasyon sa
mga insidente layo nga mahitabo, kun dili man, imposible
tungod kay wala sila sa nahitaboan, wala pa sila makatamak
sa lugar, mga tigulang na sila o kaha dunay mga balatian sa
panglawas. Labaw sa tanan, hinimohimo kini tungod kay dili
sila mga membro sa BHB-NEMR.

Ang tubag ni Duterte sa tanan problema sa nasud mao
ang pagmando sa “iyang” kapulisan ug militar nga

patyon, dakpon, pig-oton ug sumpoon ang katawhan

nga moreklamo o magsupak. Ang tanan nagsupak sa

mga programa sa gobyernong Duterte ilang nganlan nga
komunista 0 membro sa BHB o kaanib niini ug sayon silang
maghimohimo og kaso aron hataga’g rason ang mga

pagpatay ug pagpangdakop.

Kini nga sistema nagpahagsa sa sistema sa HUSTISYA ubos
sa tiranikal nga berdugong Duterte.

Palisiya na sa tiranikong rehimeng Duterte nga pasakahan
sa hinimohimong mga kaso ug dakpon ang mga aktibista
aron hadlokon ang katawhan ug pahilumon. Buot niining
pugngan ang katawhan nga batukan ang mga kontra-
katawhang programa, tabunan ang grabeng korapsyon

ug kaylap nga pagpangpalas sa tawhanong katungod

ug pahilumon ang mga nagsaway sa inutil niya nga
administrasyon ilabina ang pag-atubang sa pandemyang
COVID 19. Daku ang kasuko niini sa mga aktibista kay sila
maoy nagbutyag sa iyang krimen batok sa ordinaryong
Pilipino nga posibleng mosangpot sa iyang pagtaral ug
pagkapriso sa International Criminal Court (ICC).

Kinsa ang target?

Ang mga gipangdakop mga iladong aktibista sa Caraga,
mga sibilyan. Sila kadtong kanunay madunggan sa lokal nga
mga sibyaanan; kaila sa mga kadagkuan sa mga ahensya sa
gobyerno tungod sa ilang pagpangulo sa mga negosasyon
o pagdemanda sa ilang mga katungod isip mag-uuma,
mangingisda, mamumuo, Lumad, magtutudlo, tigpanalipod
sa tawhanong katungod ug uban pang kaayuhan sa
nagkadaiyang pinihig nga sektor sa katilingban. Sila kadtong
kanunay makit-an sa mga rally ug mobilisasyon. Nailhan sila
sa mga komunidad tungod kay ang ilang organisasyon ang
kadangpan nga motabang panahon sa mga demolisyon

sa kabus sa dakbayan, sa giabuso nga kababayen-an ug
kabataan, sa mga problema sa sektor sa transportasyon, sa
pagbatok sa magun-obon nga mga dagkung minahan ug
land conversion sa mga umahan ngadto sa plantasyon nga
gipanag-iyahan sa langyaw, alang sa pagpataas sa suhulan
sa mga mamumuo ug magtutudlo ug daghan pang ubang
katilingbanong isyu. Sila kadtong nanguna sa pagtabang

sa mga pugos nga nakabakwit tungod sa kalamidad ug
militarisasyon.

Labaw sa tanan ang mga gipangkasohang mga aktibista
mga iladong lumulopyo nga aktibo sa mga kalihukan sa ilang
mga komunidad ug daghan ang makapamatuod ug andam

magpamatuod nga imposible nga apil sila sa gipasangil nga :
insidente nga giakusa kanila nga giapilan kay lagi membro sa | i
BHB.

§ VEIRkLY
Desperado na ang rehimeng Duterte, inutil kini sa
pagsulbad sa mga hinanaling problema sa nasud sama
sa COVID 19. Palpak ang mga programa niini tungod kay
wala kini mosulbad sa batakang problema sa nasud nga
pyudalismo, burukrata-kapitalismo ug imperyalismo. Bisan
ang gipanghambog niyang pagtapos sa drugs ug korapsyon
wala mahitabo tungod kay ang gigukod niini ang kaatbang
nga mga druglords sa iyang mga amigo nga druglords ug
ang mga gibutang niya sa posisyon sa mga ahensya sa
gobyerno labaw pang mga korap. Himoon niya ug sa iyang
mga heneral ang tanan aron sumpoon ang nagkaigting
nga kasuko sa katawhan ug iseguro nga ang mosunod nga
molingkod dili mogukod kanila.

Apan dili mapugngan sa kabangis ang kasuko sa katawhan.
Sa ilang pagpanumpo sa mga aktibista, mga pamilya sa
aktibista ug bisan mga kaila niini mosamot ug magkadaghan
ang katawhang masuko ug makaangkon sa kaisog nga
mosukol. Gitudlo sa kasaysayan nga sa pag-igting sa
kabangis sa estado magkahiusa ang katawhan aron tapuson
ang brutal nga paghari ug pugngan nga makalingkod ang
mga kaanib niya. Sama sa nahitabo ubos sa diktaduryang
Marcos mas modaghan ang madamlagan ug mosalmot sa
armadong rebolusyon tungod kay gamay na lamang ang
giingong demokratikong espasyo. £

Mga Pangpartidong Pagtuon Nalunsad Taliwala sa
Subsob nga mga Operisyong Militar

Sulod sa tuig 2020 ug sa unang kwarto sa 2021, nakalunsad og tulo ka
ang-ang nga pangpartidong pagtuon sa NEMR, ang Batakang Kurso

sa Partido (BKP), Intermedyang Kurso sa Partido (IKP) ug ang Abanteng
Kurso sa Partdo (AKP). Nakatapos ang 246 ka mga estudyanteng mga
kadre, membro sa Partido, Pulang manggugubat ug masa sa tulo ka ang-
ang nga mga kurso sa Partido. Nalunsad kini nga mga pagtuon taliwala sa
mga subsob ug sustinidong operisyong militar sa rehiyon.

Sa partikular pito (7) ka hugna

sa BKP ang nalunsad kun asa 99
ka mga estudyanteng hukbo ug
masa ang nakatapos sa maong
kurso. Nahuman ang tulo ka

libro sa BKP sulod lamang sa

pito ka adlaw. Mas gihatagan

og lalom nga pagpatin-aw niini
nga pagtuon ang topiko sa
Demokratikong Rebolusyon sa
Katawhan (DRK). Sa pikas bahin
nakalunsad usab og tulo ka hugna
nga pagtuon sa IKP. 87 ka mga
estudyanteng mga Kadre, membro
sa Partido ug Pulang hukbo ang
nakagradwar niini sulod lamang
sa 13 ka adlaw. Ang pukos niini
nga pagtuon mao ang giunsa

sa Tsina pagtukod ang ilang
Partido, Hukbo ug Nagkahiusang
Prente nga nakapadaog sa ilang
malungtarong gubat sa katawhan.

Gitun-an ang mga sinulat nga
artikulo ni Tsirman Mao Zedong

sa rebolusyon sa Tsina. Kini ang
nag-unang gikutluan og pagtulun-
an sa malungtarong gubat sa
katawhan sa rebolusyong Pilipino.
Sa nangagi mokabat sa kapin 20 ka
adlaw ang pagtuon sa IKP.

Sa laing bahin, duha usab ka
hugna nga pagtuon sa AKP ang
nalunsad. Nakatapos ang 60

ka mga estudyanteng Kadre ug
membro sa Partido sa maong
kurso sulod lamang sa 10 ka
adlaw. Gigamit nga reperens sa
pagtuon mao ang sinulat ni Ka
Joma Sison kaniadtong 1980’s
nga ang Batakang Prinsipyo sa
Marxismo. Gihatagan og pokus
ug mas pagpalalom niini mao ang
mga topiko sa libro 1 sa BKP. Sa

nangagi mokabat kini og sobra usa
ka bulan nga pagtuon tungod sa
daghang mga reperens ug wala pa
mahubad sa bisaya.

Gipaningkamutan sa mga
nakasentro sa pagtuon nga dili
tag-as ug makakatulog ang mga
pagtuon sa tulo ka ang-ang nga
kurso sa Partido nga sama sa
nangagi nga pamaagi sa pagtuon.
Tumong sa pagpamubo apan bus-
ok nga mga diskusyon mao ang
paspas ug daghang mga Kadre,
membro sa Partido, Pulang hukbo
ug masa ang makahuman sa
maong mga kurso.

Sa pangkinatibuk-an ang sunson
nga paglunsad sa tulo ka ang-
ang nga mga kurso sa Partido
importante kaayo alang sa
pag-armas sa matag membro
sa Partido Komunista, hukbo
ug masa sa pang-ideolohiya
aron maigpawan nato ang
kasamtangang giatubang nga
konserbatismo sa tanang natad
ilabina sa militar. £

MGA PIPILA KA AKSYONG-MILITAR SA‘EIH’,-NEMR SA TUIG 2020 UG SA

UNANG KWARTO SA 2021

Sulod sa usa ka tuig ug tulo ka bulan mokabat sa 145 ka kaswalti pagka Pebrero 2020, giharas sa usa ka
ang nahiaguman sa han-ay sa AFP, PNP, Cafgu ug grupong grupo sa BHB-ADN ang detatsment sa
paramilitar dinhi sa NEMR, kun diin 64 niini ang mga napatay ug 81 29th IBPA. Kini nga kampo detatsment
ang mga samaron. Sa mao nga mga banatan usa ang nalunsad nga sa kaaway ilado sa pagpanghasi,

reyd nga walay buto, 43 ang mga harasment, 5 ka ambus ug 7 ka pagpamig-ot sa panginabuhian sa

higayon nga aktibong naalkontrahan sa BHB-NEMR ang mga nanulong mga mag-uuma, pagpangsaywar,
nga tropa sa kaaway. Samtang nakakumpiska og 17 ka mga kalibreng pugsanong pagpasurender og mga

armas kun diin 11 niini ang tag-as ug 6 ang mugbo. Nakakumpiska sibilyan isip mga membro kuno sa BHB
usab og radio VHF ug ubay-ubay nga mga buhing bala. ug pagpamatay sa mga yanong mag-
uuma.

Ang mga mosunod mao ang mga pipila ka aksyong-militar nga _
nalunsad sa BHB-NEMR: Sa mao ra nga lugar pagka April
2020, giharas sa BHB-ADN ang nag-

operisyong tropa sa 29th IBPA sa

AGUSAN DEL NORTE ug nagpaarak ang kaaway gamit bukirong dapit niini. Matod sa taho,
ang ilang himan pangkahanginan. usa ka patay ug usa ka samaron sa

BUTUAN CITY - Sa Barangay Qlkomplrma mismo ni ngeral han-ay sa kaaway.

. . Licudine sa 402nd Inf. Brigade nga

Anticala, niadtong Enero 16, q K c . .

2020 naharas sa NPA-ADN ang adunay usa ha patay UggushalBT)A X KITCHARAO - Sa sityo T|r_1aklaan,

usa ka kolum sa 29th IBPA nga s§linar§nh§a | an-ay sa tk N ->@  barangay Bangayan, kaniadtong

nag-operisyon sa bukirong pikas bahin luwas nga nakawidro Enero 16, 20?0, bandang alas 5:00

dapit ninii. Human sa maong ~ 2N8 M&3 Pulang manggugubat. sa hapon aktibong naalkontrahan sa

panagsangka nangbomba . BHB-ADN any nag-operisyong tropa sa
Sa sama gihapon nga barangay 29th IBPA. Usa ang patay ug usa ang

samaron sa kaaway.

Sa sityo Bagjang, barangay

Bangayan, kaniadtong Enero
2,2021, sa may alas 6:30 sa
buntag naambusan sa BHB-
ADN ang tropa sa 29th IBPA.
Usa ang samaron sa kaaway.

SANTIAGO - Sa sityo
Kadahondahunan, barangay
Poblacion kaniadtong Mayo
16, sa may alas 11:00 sa
buntag, naharasan sa BHB-
ADN ang pwersa sa 29th IBPA
nga nag-operisyon sa bukirong
dapit niini. Gikatahong adunay
usa ka patay sa han-ay sa AFP.

Sa samang barangay, niadtong
Hunyo 16, 2020, kapin kun
kulang alas 2:40 sa hapon,
naambusan sa BHB-ADN ang
tropa sa 29th IBPA nga nag-
operisyon sa lugar. Usa ang
patay sa kaaway. Samtang
pagka alas 4:00 sa hapon
naharas na usab sa BHB-ADN
ang mao ra gihapon nga tropa
sa kaaway. Nakaangkon og usa
ka samaron sa bahin sa AFP.

JABONGA - Sa barangay
Baleguian, kaniadtong
Setyembre 29, 2020, sa may
alas 7:00 sa gabie, aktibong
naalkontrahan sa BHB-ADN
ang nangatakeng tropa sa 29th
IBPA. Usa ang patay sa kaaway
samtang luwas nga nakawidro
ang mga kauban.

BANGONAY - Sa bukirong dapit
niini, kaniadtong Nobyembre
21, 2020, mga alas 10:00 sa
buntag, nagka-engkwentro ang
tropa sa BHB-ADN ug pwersa
sa 29th IBPA. Usa ang samaron

I

sa han-ay sa kaaway. Luwas nga
nakawidro ang Pulang hukbo.

AGUSAN DEL SUR

PROSPERIDAD- Sa barangay
Mabuhay, kaniadtong Pebrero
19, 2020, bandang alas 8:00 sa
buntag, naharas sa BHB-ADS ang
nag-operisyong tropa sa 9th SFC.
Nakaangkon og duha ka samaron
ang kaaway.

BAYUGAN - Sa bukirong dapit sa
barangay San Juan, kaniadtong
Pebrero 13, 2021, naambush sa
BHB-ADS ang tropa sa 65th IBPA
nga nagpahigayon og operisyong
militar. Usa ang patay ug siyam (9)
ang samaron sa han-ay sa kaaway.

Sa mao ra nga lugar, pagka Pebrero
24,2021, bandang alas 10:30

sa buntag naharasan na usab sa
BHB-ADS ang tropa sa 65th IBPA.
Nakahiagom og usa ka patay ug usa
ka samaron ang kaaway.

SURIGAO DEL NORTE

GIGAQUIT- Sa sityo Daan Manwa,
barangay Camam-onan, kaniadtong
Enero 12, 2020, sa may alas 10:00
sa buntag, naharas sa BHB-SDN ang
nag-operisyong tropa sa 30th IBPA
ug Special Action Force (SAF). Usa
ang samaron sa kaaway.

Sa mao ra nga barangay, sa sityo
Mam-on, kaniadtong Enero 13,
2020, alas 10:00 sa buntag, naharas
sa BHB-SDN batok sa tropa sa 30th
IBPA ug SAF. Gikatahong usa ang
patay ug usa ang samaron sa han-ay
sa kaaway.

Sa barangay Lahi, kaniadtong Enero
13, 2020, sa may ala 1:00 sa hapon,
naalkontrahan sa BHB-SDN ang
planong pagpangreyd sa tropa sa 30th
IBPA. Usa Ang samaron samtang tulo
ang patay sa kaaway. Isa niini si Pfc.
Dano.

Sa barangay Puhagan, kaniadtong
Pebrero 6, 2020, sa may ala 1:00 sa
hapon, aktibong naalkontrahan sa
BHB-SDN ang nangatakeng tropa sa
30th IBPA. Duha ang patay sa kaaway
samtang luwas nga nakawidro ang
Pulang manggugubat.

CLAVER - Sa barangay Ladgaron,
kaniadtong Enero 17, 2020, bandang
alas 9:45 sa hapon, naharasan sa BHB-
SDN ang tropa sa 30th IBPA ug SAF.
Matod sa taho duha ang patay ug usa
ang samaron sa han-ay sa kaaway.

ALEGRIA - Sa barangay Pungtod,
kaniadtong Pebrero 28, 2020, sa may
alas 11:20 sa buntag, naharas sa BHB-
SDN ang pwersa sa 30th IBPA nga nag-
operisyong sa maong lugar. Usa ang
samaron sa kaaway.

Sa barangay Camp Edward, niadtong
Hunyo 3, 2020, sa may alas 7:30 sa
buntag, aktibong naalkontrahan sa
BHB-SDN ang nangatakeng tropa sa
30" IBPA. Gikatahong adunay usa ka
patay ug duha ka samaron sa kaaway.

MALIMONO - Sa barangay Villariza,
kaniadtong Pebrero 28, 2020, bandang
alas 11:00 sa buntag naharas na usab
sa NPA-SDN ang tropa sa 30th IBPA.
Usa ang patay sa kaaway.

MAINIT - Sa sityo Mahayahay,
barangay Tolingon, kaniadtong
Pebrero 12, 2020, sa may alas 10 sa
buntag, naharas sa BHB-SDN ang
pwersang nag-operisyong 30th IBPA.

Matod sa taho usa ang patay sa

usa ka samaron sa kaaway.
kaaway.

SISON - Sa sityo Payawag, SURIGAO DEL SUR

barangay San Isidro, kaniadtong
Nobyembre 30, 2020, bandang
alas 11:45 sa buntag, giharas

sa BHB-SDN ang istasyon sa
pulis sa maong lugar. Matod sa
report usa ang samaron sa han-
ay sa PNP.

LANUZA — Sa Barangay Mampi,
niadtong Enero 28, 2020,
malampusong naalkontrahan sa BHB-
SDS ang planong pagpangreyd sa usa
ka platun nga tropa sa 36th IBPA sa
temporaryong

Sa barangay San Pablo, pagka
Enero 28, 2021, sa may ala
1:20 sa hapon, naharas sa BHB-
SDN ang istasyon sa pulis sa
maong lungsod. Subay sa
taho pito (7) ang samaron
sa pulis.

Sa barangay Libas,
niadtong Enero 28,
2021, bandang ala
1:30 sa hapon, laing
pagpangharas na usab
ang gihimo sa BHB-
SDN sa nag-operisyong
tropa sa 29th IBPA.
Nakaangkon og tulo ka
samaron ang AFP.
gipondohan

sa mga Pulang
manggugubat. Adunay kaswalti sa han-
ay sa AFP.

SAN FRANCISCO- Sa barangay
Linongganan, niadtong Marso
7, 2021, bandang alas 8:00 sa
buntag, nagkasugat ang tropa
sa BHB-SDN ug pwersa sa 29"
IBPA samtang naglakawan.
Nakahiagom og duha ka patay
sa kaaway.

Sa barangay Pakwan, niadtong Oktubre
2, 2020, sa may alas 5:00 sa hapon,
naambusan sa BHB-SDS ang nagpatrol
nga tropa sa 36th IBPA. Patay sa maong
insidente si PFC Ariel Guinsod Maca ug
aduna usab usa ka samaron. Nakuha
usab ang usa ka .45 kalibreng pistola
gikan sa kaaway.

BACUAG — Sa sityo Baliw,
barangay Payawag, niadtong
Marso 18, 2021, bandang alas
9:00 sa buntag, naharas sa BHB-
SDN ang nag-operisyong tropa
sa 30" IBPA. Gikatahong adunay

TANDAG CITY — Sa Barangay

Buenavista, kaniadtong
Setyembre 15, 2020, giharas sa
BHB-SDS ang tropa sa 36th IBPA
nga gidumala ni 1st Lt. Salazar
nga nag-operisyon sa bukirong
dapit niini. Matod sa taho tulo
ang patay sa han-ay sa kaaway.

Sa mao nga barangay niadtong
Setyembre 28, 2020, alas 6:00
sa buntag, naisnayp-haras sa
BHB-SDS ang tropa sa RMG
nga nag-operisyon sa bukirong
dapit niini. Patay si Patrol
man Jennis Mark A. Encinas.
Samtang pagka-alas 10:00
sa buntag na isnayp-haras na
usab sa BHB-SDS ang maong
grupo. Gikatahong dunay
laing duha ka samaron sa
tropa sa RMG.

Sa sityo Hitaob, barangay
Awasian, niadtong Marso
18, 2020, bandang alas
12:00 sa udto giambush-
patay sa usa ka grupo

sa BHB- SDS si Darwin
Duazo, 32 anyos, usa ka Cafgu.

Naila si Duazo isip aktibong
kutay-paniktik sa AFP batok sa
rebolusyonaryong kalihukan

ug aktibong nagagiya sa

mga operisyong militar sa

mga pwersa sa AFP/PNP.
Instrumento usab siya sa
pugsanong pagpasurender sa
mga inosenteng sibilyan sa ilang
lugar isip mga membro kuno sa
BHB.

SAN MIGUEL - Sa barangay
Bitaugan, niadtong Enero

7, 2020, sa sayo sa buntag,
naambus ug napatay sa BHB-

SDS silang CAA Ortega ug CAA
Azarcon.

Sa barangay Libasud, niadtong
Mayo 17, 2020, giharas sa BHB-
SDS ang tropa sa 3rd SFB ug
75th IBPA nga nag-operisyon sa
maong lugar. Nakahiagom og
duha ka patay ug ubay-ubay nga
samaron sa kaaway nga gikarga
sa chopper.

Sa mao ra nga barangay,
niadtong Mayo 23, 2020,
bandang alas 10:00 sa buntag,
giharas sa BHB-SDS ang tropa
sa 3™ SFB. Nakaangkon og usa
ka samaron ang AFP. Samtang
pagka alas 4:00 sa hapon, lain
na usab nga pagpangharas ang
gihimo sa BHB-SDS batok sa
mao ra nga tropa. Usa gihapon
ang samaron sa 3™ SFB.

Sa sityo Kiskis, barangay Siagao,
niadtong Mayo 18, 2020,
aktibong naalkontrahan sa BHB-
SDS ang tropang nangatake nga
36th IBPA. Nakaangkon og lima
ka patay ang kaaway, isa niini
mao si 2nd Lt. Danus ug adunay
pito ka mga samaron sa kaaway.
Sa pikas bahin duha usab ka
kauban ang mabayanihong
naghalad sa ilang kinabubhi.

Sa sityo Tubakon, barangay
Bitaugan, niadtong Agosto 2,
2020, sa may alas 10:30 sa
buntag naharas sa BHB-SDS
ang nag-usang operisyon sa
36th IBPA, 75th IBPA ug 65th
IBPA. Usa ang patay ug usa ang
samaron sa han-ay sa AFP.

Sa mao ra nga sityo, pagka
Agosto 4, 2020, alas 9:00 sa

buntag, naambusan sa BHB-SDS ang
mao ra nga kolumn nga naharasan
niadtong Agosto 2. Nakaangkon og
duha ka patay ang kaaway samtang usa
ang samaron.

Pagka hapon sa may alas 4:00 sa mao
ra nga petsa ug sityo, laing isnayp-haras
ang gihimo sa BHB-SDS batok sa laing
tropa sa AFP. Usa ang patay ug usa ang
samaron sa han-ay sa kaaway.

Sa mao ra gihapon nga sityo, niadtong
Agosto 5, 2020, bandang alas 11:00 sa
buntag, naharas na usab sa BHB-SDS
ang laing kolumn sa kaaway. Usa ang
patay sa nag-operisyong tropa.

Sa samang sityo, niadtong Agosto

8, 2020, sa may alas 4:00 sa hapon,
naisnayp-haras sa BHB-SDS ang usa

ka kolumn sa kaaway nga nagpundo.
Usa ang patay ug duha ang samaron sa
kaaway.

Sa samang sityo, niadtong Pebrero 10,
2021, giharas sa BHB-SDS ang nag-
operisyong tropa sa 65" IBPA. Usa ang
patay sa kaaway.

Sa barangay Bolhoon, niadtong
Setyembre 23, 2020 alas 2:00 sa
hapon, naharasan sa BHB-SDS ang nag-
operisyong tropa sa 75th IBPA. Duha
ang samaron sa bahin sa AFP.

Sa barangay Calatngan, niadtong Enero
28, 2021, giharas sa BHB-SDS ang
Cafgu detatsment dinhi. Gikatahong
adunay usa ka patay ug usa ka samaron
sa han-ay sa Cafgu.

LIANGA — Sa Km.9, barangay Diatagon,
niadtong Marso 15, 2020, giharas sa
BHB-SDS ang tropa sa 9" Special Forces
Company (SFC) nga nagpahigayon og
Community Support Program (CSP)

sa maong lugar. Adunay usa
ka patay ug usa ka samaron sa
bahin sa AFP.

Sa sama nga lugar, niadtong
Marso 18, 2020, laing
pagpangharas na usab ang
gihimo sa BHB-SDS batok sa
nag-CSP nga tropa sa 9" SFC.
Gikatahong duha ang patay sa
kaaway.

MARIHATAG — Sa barangay
Mahaba, niadtong Pebrero 22,
2020, bandang alas 5:40 sa
buntag, giharas sa BHB-SDS ang
Cafgu detatsment sa maong
baryo. Gikatahong adunay usa
ka samaron nga Cafgu. Samtang
sa sityo Palompon sa mao ra
nga barangay ug petsa, sa may
alas 7:00 sa buntag laing
pagpangharas ang
gihimo sa BHB-SDS sa
Cafgu detatsment

dinhi.
Adunay
usa ka

samaron sa kaaway.

Sa samang barangay sa bukirong dapit niini, niadtong
Pebrero 20, 2021, naharas sa BHB-SDS ang pwersa

sa 3" SFB nga nag-operisyon dinhi. Adunay duha ka
patay sa kaaway.

CARMEN - Sa barangay Hinapuyan kaniadtong
Hulyo 30, 2020, gipabuthan og Comand Detonated
Explosives (CDX) sa BHB-SDS ang nag-operisyong
tropa sa 36th IB sa bukirong dapit sa Gacob. Subay
sa report, mokabat sa 6 ka patay ug ubay-ubay nga
samaron sa han-ay sa kaaway.

Sa samang barangay, kaniadtong Pebrero 6, 2020
naisnayp-haras sa BHB-SDS ang nag-CSP nga tropa sa
36" IBPA. Nakaangkon og usa ka patay sa han-ay sa
AFP.

MADRID — Sa Barangay Bayugo pagka Agosto 28,
2020, mga alas 9:41 sa gabie, gisilotan-patay sa
BHB-SDS ang duha ka Cafgu nga silang CAA Arnel
Martinez ug CAA Tawing Quarteron. Naila ang duha
nga mga aktibong kontra-rebolusyonaryo

CORTES - Sa barangay San Antonio, kaniadtong
Setyembre 17, 2020, alas 4:00 sa hapon, naharas sa
BHB-SDS ang tropa sa 36th IBPA nga nag-operisyong
dinhi. Tulo ang samaron sa kaaway.

SAN AGUSTIN — Sa sityo Banati, barangay Gata,
niadtong Pebrero 21, giharas sa BHB-SDS ang kampo
detatsment sa Cafgu sa maong lugar. Nakahiagom
og usa ka patay ug usa ka samaron sa han-ay sa

Cafgu. £

KAPIN P200 MILYON NAWALDAS SA UNOM KA HUGNANG PAGPAMOMBA SA
PHILIPPINE AIRFORGE (PAF) UG 4TH ID SA KAMPO UG GITUOHANG
KAMPO SA BHB-NEMR SUKAD NAPALIT ANG FASO

ulod lamang sa usa ka tuig, halos mokabat na sa kapin

P200 milyon ang giusik-usikan sa Rehimeng US-Duterte
ug AFP sa unom ka hugnang pagpamomba sa mga kampo
ug biniyaang kampo sa BHB-NEMR. Gigamit niini ang mga
bag-ong pinalit ug haytek nga himang pangkahanginan nga

kauban didto sa lugar nga
gibombahan. Gibanabanang
nigasto og halos P50

milyon ang AFP sa maong
panghitabo.

iggugubat sama sa FAS50 (fighter jet), SF260, Agusta attack

helicopter, MG520, huey helicopter, sarbeylans ug mga attack

drones.

Mao kini ang mga mosunod
nga hugna sa pagpangmomba
sa PAF ug 4th ID ubos sa

sa barangay Bangayan,
niadtong Nobyembre 22,
2019, sa may alas 5:00 sa

SURIGAO DEL SUR

San Miguel - Sa barangay
Libasud, niadtong Mayo
14, 2020, sa may alas 4:00
sa kaadlawon, nangbomba

mando sa Eastern Mindanao
Command (EastMinCom):

SURIGAO DEL NORTE

Kitcharao — Sa bukirong dapit

kaadlawon, nangbomba ang
PAF ngadto sa biniyaang
kampo sa BHB-SDN.
Mokabat og halos upat ka
adlaw ang walay puas nga
pagpamomba. Walay mga

ang PAF ug 4th ID sa
temporaryong gikampuhan
sa BHB-SDS. Gibanabanang
mokabat og kapin P25
milyon ang gasto sa maong
pagpamomba. Sa maong

insidente, lima ka kauban ang mabayanihong
naghalad sa ilang kinabuhi.

Lianga - Sa sityo Panukmuan, barangay
Diatagon, niadtong Hulyo 7, 2020, bandang
alas 2:30 sa kaadlawon, laing pagpamomba
na usab ang gihimo sa PAF ug 4th ID sa
temporaryong gikampuhan sa BHB-SDS.
Mokabat og usa ka adlaw ang sunson nga
pagpamomba sa himan pangkahanginan

sa AFP. Mokantidad og halos P50

milyon ang giusik-usikan sa AFP sa maong
pagpangmomba. Duha usab ka kauban ang
nagbuhis sa ilang kinabuhi.

Tago- Sa barangay Anahaw Daan, niadtong
Hulyo 14, 2020 sa kapin alas 2:00 sa
kaadlawon, laing insidente na usab sa
pagpamomba ang gihimo sa PAF ug 4th ID sa
biniyaang kampo sa BHB-SDS. Halos mokabat
na usab sa kapin P25 milyon ang gasto niini.

Marihatag - Sa barangay Mahaba, niadtong
Oktubre 2020, bandang alas 5:00 sa

kaadlawon, nangbundak na usab og bomba
ang kaaway sa biniyaang poste sa BHB-SDS.
Laing kapin P25 milyon na usab ang nausik.

AGUSAN DEL NORTE

Cabadbaran- Sa bukirong dapit sa barangay
Puting bato, niadtong Setyembre 27,

2020 sa may alas 4:00 sa kaadlawon, laing
pagpangmomba ang gihimo sa PAF ug 4th ID
sa biniyaan gihapon nga poste sa BHB-SDS.
Kapin P25 milyon ang nawaldas niini nga
pagpangmomba.

Nagresulta kining maong naghuramentadong
pagpangbomba sa AFP og grabeng teror ug
kadaot sa panginahuhian sa mga lumulupyo
sa maong mga lugar. Naguba ang mga

lasang nga maoy tinubdan sa ilang pagkaon.
Nahasi ug nadislokar ang mga mananap nga
nagpuyo dinhi. Mahadlok na usab ang mga
l[umulupyo nga moadto sa ilang mga umahan
tungod sa kabalaka nga basin maatlan sila sa
pagpangmomba.

Ang gastuso ug magun-ubong gera ni Duterte
ug AFP/PNP batok sa rebolusyon ug sa
katawhan desperadong lakang alang sa ilang
damgo nga puohon ang rebolusyonaryong
kalihukan sa NEMR sulod lang sa tuig 2020.
Ug alang sa tumong sa paghawan sa dalan

sa pagpasulod sa mga dagkong lokal ug
langyaw’ng mga minahan ug plantasyon sa
rehiyon. £ -

FORCE ALPHA 50 - FAS0

144 KA MGA CAFGU DETATSMENT, DOBLENG NAGPALISOD SA MASANG MAG-UUMA SA

KABANIKANHAN SA NEMR

a pagkuyanap sa pandemyang

COVID-19 sa nasud, dinhi
sa NEMR, mas nidoble pa ang
daan nang kalisod nga nasinati
sa masang mag-uuma sa
kabanikanhan. Sa kasamtangan
adunay 144 ka mga Cafgu
detatsment nga nagtunhay sa
rehiyon. Kini nga mga Cafgu
detatsment nagapahamtang
og mga istrikto ug mapig-utong
palisiya sa ekonomiya ngadto sa
mga lumulupyo.

Gawas sa mga Cafgu detatsment,
lakip usab ang mga nag
Community Support Program
(CSP) nga mga pwersa sa AFP ug
PNP ang nagapahamtang niining
maong mga palisiya. Mokabat sa
kapin 20 ka mga baryo ang giyak-
an sa mga nag-CSP nga mga tropa
sa kaaway dinhi sa rehiyon.

Imbis nga gidasig ang mga tawo
nga mobalik sa pag-uma tungod sa
krisis sa pandemyang COVID-19,
ginapig-utan ug ginalimitahan

naman hinuon sila sa pag-adto sa
ilang mga umahan sulod lamang
sa lima ka oras nga pagtrabaho.
Rason sa mga militar nga basin
kuno makigkita sila sa mga BHB.
Laing pagpalisod ug paghasol
usab sa kaaway ngadto sa mga
lumulupyo ang paglimita ngadto
sa tulo hangtod lima ka kilong
bugas nga pwede lang paliton nila
sa matag semana. Ginautingkay
usab sa mga regular ug Cafgu ang
ilang mga pinalit nga panud-an
sama sa sardinas, bulad, noodles
ug uban pa kun sobra ba kini.

Kining tanan nagresulta sa

mas grabe pang kalisod sa
panginabuhian ug kahadlok sa
masang mag-uuma sa kabukiran.

Kun hunahunaon, sa kasagaran
distansya ang mga balay sa mga
mag-uuma ngadto sailang mga
umahan. Mao nang makuhaan na
daan ang lima ka oras nga ilang

pagtrabaho unta diha palang daan
sa ilang pagpadulong sa uma. Ang

mabilin nalang nga oras mao ang

ilang igahin alang sa paglimpyo,
pagtanom, pangguna ug uban
pa. Sa kanhi nga pa wala pa ang
mga Cafgu detatsment sa ilang
mga lugar, tulogan gyud nila ang
ilang mga umahan aron sayo
silang makasugod sa trabaho.
Kun udto, grabe na kasakit ang
init ilabina kun moabot na sa alas
10:00 sa buntag. Dili usab maayo
magtanom kun init ang panahon
tungod kay mapatay ra ang mga
pananom.

Sa pikas bahin dili paigo ang tulo
ngadto lima ka kilong bugas nga
pangkonsumo sa kada pamilya
matag semana. Kun sa usa ka
pamilya adunay lima ka myembro,
mokunsumo kini sila sa kasagaran
og duha ug tunga ka salmong
bugas o usa ka kilo matag kan-
anan. Buot ipasabot, tulo na daan
ka kilong bugas ang mahurot sa
usa ka pamilya nga adunay lima
ka myembro niini sa matag adlaw.
Samtang baynte uno ka kilong
bugas ang mahurot nila sulod sa
usa ka semana. Mao nang sobra
kaayo kakulang ang bugas nga
ginatugot lang ipapalit sa kaaway
sa aktwal nga gipanginahanglan sa
matag pamilya kada semana.

Kun dili sila motuman niining
mga mapig-utong palisiya sa
ekonomiya nga gipahamtang

sa mga Cafgu detatsment ug
mga nag-CSP sa ilang mga lugar,
ginahulga ug ginapasumanginlan
silang mga tigsuporta kuno sa
BHB. Maong mapugos nalang
silang mopatuman niini. £

“ONE TIME BIG TIME”,

ANG SUNOD-SUNOD

NGA PAGPANGDAKOP SA MGA AKTIBISTA SA

CARAGA

ulod lamang sa kapin usa ka

bulan unom (6) ka iladong mga
aktibista ug 129 ka mga yanong
mag-uuma ang gipangdakop
sa Caraga sa ginganlang “One
Time, Big Time” nga kampanyang
pagsikop sa PRO13. Ang
pagpangdakop nagsumikad
sa mga gipasakang mga kaso
lambigit sa gihimo sa mga Pulang
manggugubat bisan tataw nga ang
maong mga gipangdakop dili mga
membro sa BHB. Matud sa PRO13
Regional
Director
Brigade
General
Romeo

Carramat,
ang maong
kampanya
subay sa
panawagan
ni PNP Chief
Debold
Sinas nga

pagpatuman sla
gi-isyu nga mga
warrant of arrest sa korte.

Pebrero 5, 2021 gidakop si Isaias
Geflorga, 72 ang pangidaron ug
tigpamaba sa PISTON ug Kadamay
sa Caraga, sa kaso nga Murder
lambigit sa pagkapatay sa usa

ka Sgt. Mario P. Suson niadtong

Nobyembre 20, 2019 sa Brgy.
Cuyago, Jabonga, Agusan del

Norte sa panagsangka tali sa BHB.

Pebrero 6, 2021 gidakop si Gina
Tutor, lider sa Gabriela Women’s
Party sa kasong Murder lambigit
sa usa ka ambus nga gihimo sa
mga Pulang manggugubat batok
sa tropa sa kaaway niadtong Abril
3, 2016 sa Brgy. Telesfora, Tubay,
Agusan del Norte.

Sa maong adlaw gihapon,

Lol

gidakop si
Vilma Yecyec, 73 ang pangidaron
nga dugay ng lumilihok sa mga
programa sa simbahan nga
naghatag og serbisyo sa mga
mag-uuma ug mangingisda. Ang
kaso nga gipasaka kaniya mao
ang Crimes Against Humanity
ug Murder lambigit sa pagpatay

sa BHB kang Datu Bernandino
Astudillo ug Zaldy Ybanez
niadtong Marso 20, 2020 sa
barangay Magroyong, San
Miguel, Surigao del Sur. Gipatay
sa BHB ang duha tungod sa
kasong reyp, tulis ug aktibong
tigpaniktik sa PNP/AFP batok sa
rebolusyonayonaryong kalihukan.

Pebrero 11, 2021 gidakop si
Rogelio de Asis nga lider sa
Pamalakaya-Agusan del Norte
sa kaso nga susama kang Vilma
Yecyec.

Marso 17, 2021 gidakop si
Rosanilla B. Consad ang
Secretary General sa
ACT-Caraga nga usa ka
assistant principal sa usa
ka National High School
sa Butuan City. Gidakop
siya sa kasong Attempted
Homicide lambigit sa pag-
atake sa BHB batok sa nag-
operisyon nga tropa sa 29"
3PA sa Santiago, Agusan del
Norte niadtong Nobyembre
21, 2020.

Marso 21, 2021 gidakop
si Renelyn Tejero didto
sa syudad sa Cagayan de
~ro. Naglihok si Tejero isip
tigpanalipod sa tawhanong
katungod sa KARAPATAN.

Tataw kaayo nga hinimohimo
lamang ang mga kaso nga
gipasaka kanila ug maoy
basehanan sa pagdakop kanila
tungod kay mga ilado ang
gipangdakop sa ilang pagbutyag sa
kahiwian sa rehimeng Duterte ug
pagdemanda alang sa kaayuhan

Usa ang Caraga sa mga rehiyon
sa Pilipinas nga gitutukan

sa rehimeng Duterte sa iyang
kampanya kontra-insurhensya
sukad 2016. Gibubuan kini og

7 ka mga batalyon sa Philippine
Army (PA) diin duha (2) ka yunit
ang gidugang, ang 48" IBPA ug
65th IBPA. Nadugang ang 901+
Infantry Brigade Command

nga maoy nagdumala sa daan
nang tulo ka batalyon dinhi sa
Caraga.Gipadaghan usab ang
mga kapulisan. Naggamit kini

sa modernong himan iggugubat
ug mga tigpamomba gikan sa
kahanginan. Gipadaghan usab ang
inarmasan nga mga paramilitar.

Ang nagkadaghan nga militar sa
kabukiran ug ang nagkamangtas
nga kapulisan nagbunga sa
daghang ngilngig nga kalapasan sa
tawhanong katungod sa katawhan
sa Caraga.

Sukad 2018 hangtud Marso 2021
nahitala ang 27 ka insidente

sa extra judicial killings nga
nagbiktima sa 34 ka indibidwal
samtang 5 ka insidente sa extra
judicial killings batok sa 6 ka
indibidwal ang wala molampos.
Apil na niini ang pagpatay sa
amahan ni Ka Edroy nga si
Rolando Leyson, Sr. nga 78

na ang pangidaron; Ignacio
Arevalo ug Josefino Calang nga
amahan ug uyoan sa mga Pulang
manggugubat. Ang tulo (3) pulos
mga sibilyan. Gipatay pod sila ni
Juvelyn Cullamat ug Alvin Loque
bisan og walay armas ug dili
makasukol.

Adunay nalista nga 10 ka
pagpamakwit sa daghang mga
komunidad ilabina sa Surigao

del Sur tungod sa patakang
pagpamomba gikan sa kahanginan
nga nakaguba usab sa mga
pananom ug umahan. Dili na
maihap ang mga pinugos nga

NAGKAGRABENG PAGPANGLAPAS
SA TAWHANONG KATUNGOD SA

CARAGA

pekeng pagpasurender sa mga
yanong lumulupyo. Ang mga
pagpasurender nahimong gatasan
sa mga opisyales sa militar.

Aduna usab 129 ka mga sibilyan
ang gipangdakop sa AFP ug

PNP tungod sa mga gipasakang
tinumotumong kasong kriminal
kun asa 67 niini ang gilambigit
ngadto sa mga aksyong militar sa
BHB.

Kaylap ug dinaghan ang pagpasaka
sa mga hinimohimong mga kaso
batok sa mga nailhang mga lider
ug aktibong membro sa mga
progresibong grupo sa Caraga.
Sukad 2018 hangtud Marso 19,
mokabat na sa 90 ka aktibista ang
nahitala nga gipasakahan sa mga
hinimohimong mga kaso tungod
sa mga aksyong militar sa BHB.
Duna pa gani nahibaloang 30 ka
mga aktibista nga gipasakahan og
duha ug mas daghan pang mga
hinimohimong kaso. Napulo na
ka aktibista ang gidakop tungod
niini diin 5 sa gipangdakop
nahitabo sulod lamang sa Pebrero
5 hangtud Marso 17 niini nga
tuig. Sa pagdakop sa maong

mga aktibista namahayag dayon
ang Regional Director sa PNP-
Caraga nga si Brig. Gen. Romeo
Carramat nga ang mga dinakpan
naghawid og tag-as nga posisyon
sa rebolusyonaryong kalihukan.

Matud ni Carramat, ang maong
kaylap nga pagpadakop subay
lang kuno sa mando sa PNP Chief
Debold Sinas. £

PASPAS NGA PAGDAGHAN
SA KASO SA COVID19 SA
PILIPINAS

ahilista ang pinakadaghang kaso sa COVID-19 sa Pilipinas sulod
N sa usa lamang ka adlaw niadtong Marso 19 nga 7, 103 ka kaso.
Sulod lamang sa 3 ka semana sa Marso nikabat na sa 71,714 ang
nahitalang kaso. Tungod niini nikabat na sa 648,066 ang kinatibuk-ang
kompirmadong kaso sa COVID-19 sa nasud, diin 12,900 ang namatay ug
561,902 ang naayo. Sa kasamtangan adunay 73,264 ka aktibong kaso o
mga tawo nga nasakit sa COVID sa Pilipinas.

Adiser pa paspas nga nikaylap ang COVID-19, ang Pilipinas na ang
ikaduha sa dunay pinakataas nga kaso sa Southeast Asia niadtong
Pebrero 2021:

Annex 2. Reported cases and deaths in Southeast Asia, As of February 2021

Total cases Deaths
Total Total Active per 1 million  per1 million
Economy cases deaths cases population population Population
Indonesia 1,166,079 31,763 171,288 4,236 115 275.269.450
Philippines 538,995 11,231 27,992 4,880 102 110,460,013
Malaysia 245,552 896 51,977 7,529 27 32,615,975
Myanmar 141,423 3375 10,564 2,589 58 54,5630457
Singaporne 58,721 o] 259 10,160 5 5878158
Thailand 23,557 il 6,068 337 1 69,906,176
Vietnam 2,050 35 543 21 o 97,857,709
Cambodia 474 20 28 16,858,358
Brunel 182 3 4 414 i 440,009
Timaor-Leste 1] 19 50 1,333,525

Source: Workdometersinfio, oocessed Febvuory 8, 2020

Matud sa mga eksperto posible pa kining mas modaghan. Anaa na usab
sa nasud ang nagkalainlain ug mas delikado nga mga klase sa COVID-19,
ang Brazilian ug United Kingdom nga klase, samtang adunay lahi nga tipo
sa kagaw nga gikan mismo sa Pilipinas. Pinakadaghan ang mga nasakit sa
COVID-19 sa National Capital Region (NCR) diin hapit na dili makakaya
ang mga hospital sa pagdawat og mga pasyente.

Dinhi sa Caraga adunay nay nalista nga 8,186 ka kaso sa COVID-19 diin
280 ang namatay samtang 7,371 ang namaayo. Adunay gikataho nga
usa ka kaso sa United Kingdom nga klase samtang duha ang naghulat sa
resulta sa pagtuki aron masuta kung unsa kini nga tipo sa COVID. Ang
mga bag-ong klase sa COVID-19 giingon nga mas paspas nga makatakod
ug mas grabe ang epekto sa panglawas sa nasakit.

Posible nga mas daghan pa ang aktwal nga kaso sa COVID-19 kaysa
nahilista tungod sa kawalay mass testing (kaylap nga testing). £

ASA NA ANG BAKUNA?

sa na ka tuig ang milabay
Uapan wala pa gihapon
nakapalit og bakuna kontra-
covid ang rehimeng Duterte.
Madumduman nga pagsugod
pa lamang sa pagpaspas
sa pagdaghan sa nasakit sa
COVID-19 kanunay nagtagawtaw
si Duterte nga bakuna ang pag-
asa sa katawhan ug aduna siyay
pondo aron ipalit niini. Nagtarget
ang Department of Health
(DOH) sa pagbakuna sa 50-70 ka
milyong Pilipino sa kinatibuk-ang
110 nga populasyon aron kuno
makab-ot ang “herd immunity”
(indirektang proteksyon sa
katawhan batok sa makatakod
nga sakit pinaagi sa bakuna
o pagkasakit sa mayorya sa
populasyon) pinaagi sa bakuna.

Human niini nga pamahayag
gipasa ang balaod sa kongreso
ug sa senado aron paghatag og
10 bilyones gastuhon sa pag-
atubang sa COVID-19 ubos sa
Bayanihan Act 1 ug 2. Kini 6.3%
lang sa GDP sa nasud ug maoy
pinakaubos nga gigahin sa usa
ka gobyerno sa tibuok Southeast
Asia diin ang Malaysia nigahin
0g 25.9%, Singapore 25.4%,
Thailand 10.9% ug Vietnam
10.3%.

Matud sa IBON Foundation
aduna nay 27 ka mga utang
ang gobyernong Duterte nga
nagkantidad og 700 bilyones ka
pesos (USS15 Billion) aron kuno
gastuhon sa pag-atubang sa



BALITA SA KASYUDARAN

..sumpay sa bakuna

COVID-19. Apan 60 ka bilyones
pesos (US1.2 billion) lamang niini
ang gigahin alang sa krisis sa
panglawas sa nasud.

Sa dihang anaa nay nagama
nga bakuna ang ubang mga
nasud, nausab ang gitagawtaw
ni Duterte ug niingon siya nga
wala nay kwarta ang Pilipinas
mao nga mangutang na kini
aron makapalit og bakuna.
Gipasa na usab sa kongreso ug
senado ang balaod sa pagtugot
sa pagpangutang sa Pilipinas
sa World Bank (WB), Asian
Development Bank (ADB) ug
Asian Infrastructure Investment
Bank (AlIB).

Mga giutang sa Pilipinas alang sa
pagpalit og bakuna:

e Abril 20,2020: US$S100M
e Mayo 28, 2020: USS500M

e Disyembre 16, 2020:
USS600M

e Marso 12, 2021:
USS500M

e Marso, 2021: USS400M
e Marso, 2021: USS300M

e Plus: P10B - DOH
Bayanihan budget

TOTAL: P126.75B sa
P48.64 matag USS1

Tinuod nga nakasugod
pagbakuna sa Pilipinas karong
Marso 2021 apan donasyon
lamang ang kapin milyon ka

16

bakuna nga gipangtupok sa mga
560,000 ka mga frontliners,
kapulisan ug militar sa Pilipinas.
Ang gobyernong China naghatag
og 600,000 ka dosis sa bakuna
sa Sinovac nga CoronaVac nga
makabakuna sa 300,000 ka
tawo samtang ang World Health
Organization (WHO) naghatag
og 525,600 ka dosis sa UK nga
bakunang AstraZeneca alang

sa kapin 260,000 ka tawo. Ang
donasyon sa WHO nagsumikad
sa kabalaka niini sa pagtaas sa
gidaghanon sa nagkasakit sa
COVID-19 sa nasud.

Ang kapin milyon nga bakuna
alang lamang sa kapin kun
kulang 560,000 ka tawo. Kini
ang gibahinbahin sa kapin kun
kulang 1.7 milyon ka mga health
care workers, ug wala masuta
nga gidaghanon sa kapulisan ug
militar sa Pilipinas. Ang Caraga
nakadawat og 9,000 dosis sa

bakuna nga makabakuna sa kapin

kun kulang 4,500 ka mga health
workers ug kapulisan.

Ang P126.75 bilyones ang
pondong gigahin alang sa
pagpalit og mga bakuna apan
hangtud karon wala pay napalit
ang gobyernong Duterte ug
puro lamang negosasyon ug
“pinirmahay” sa kontrata
ang gihimo sa iyang vaccine
czar (hari sa bakuna)

nga si General Carlito
Galvez. Madumduman nga
nagsaad kini nga makasugod
na pagbakuna ang Pilipinas
sa Enero 2021 nga nahimong

hinanapos sa Pebrero dayon
unang semana sa Marso na
natigayon. Bag-o pa lamang
namahayag na usab si General
Galvez nga makalaum kuno
ang mga Pilipino og maayong
Pasko karong 2021 tungod kay
moabot na gyud sa ika-3 ka
kwarter sa tuig ang mga bakuna.
Niadtong Marso 19 gisulti niya
nga nakapalit na kuno ang
gobyerno og 20 milyon ka dosis
sa Moderna vaccine.

Apan dili lang ang gobyerno
ang nigasto aron pagpalit

sa mga bakuna. Nitabang

na ang pribadong mga
negosyo/negosyante ug lokal
nga panggamhanan aron
makignegosasyon sa mga
kompanya sa bakuna, makahatag
og downpayment sa bayad ug
maseguro nga mahatagan ang
Pilipinas og suplay sa bakuna.

..sumpay sa bakuna

Matud ni Gen. Galvez mokabat
sa kapin 10 milyon ka bakuna
kontra-covid ang gilauman nga
moabot na gyud karon nga tuig.
Makabakuna kini sa kapin kun
kulang 5 ka milyong Pilipino.
Layo kaayo kini sa ilang target
nga 70 ka milyong mabakunahan
karon nga tuig.

Mga gilauman nga moabot nga
bakuna kontra-COVID-19 karon
nga tuig:

Sayong bahin sa Abril:

e 1 milyon dosis sa Sinovac
vaccine

e 979,200 dosis sa
AstraZeneca

Abril:

e 3 million dosis sa Sputnik
Vv

e 2 million dosis sa Sinovac
vaccine

Mayo:

e 2 million dosis sa Sinovac
vaccine

e 2.6 milion dosis nga
AstraZeneca ang paliton
sa pribadong sektor

Ang dugang sagubangon na
usab nga problema sa Pilipinas
mao ang hinay kaayo nga
pagbakuna diin sa milabay’ng
kapin duha ka semana sukad
pag-abot sa bakuna 114,615

pa lamang ka Pilipino ang
nabakunahan. £

Kunsabohay sa mga Piskal, Huwes,
Militar ug Kapulisan, Nagguba sa
Sistema sa Hustisya sa Pilipinas

ilitarista ang pagpadagan sa nasud sa berdugong Duterte.

Kontrolado sa militar ug kapulisan ang tanan bahin sa
panggamhanan ug gihimo pa kining balaod pinaagi sa Executive Order 70
nga nagmugna sa National Task Force to End Local Armed Conflict (NTF-
ELCAC. Wala pa matagbaw, gihimo pa ang Anti-Terrorism Law (ATL) sa
tumong nga himoong krimen ang legal ug makatarunganong pagsupak sa
mga kahiwian sa panggamhanan.

Pinaagi sa NTF-ELCAC pataka nga gihimo sa gobyerno ang red tagging
dayon gigamit ang hudikatura o mga HUWES ug PISKAL aron sumpoon
ang gitan-aw niini nga kaaway, ang mga rebolusyonaryo, aktibista ug
yanong lumolupyo. Sukad pagkamugna sa NTF-ELCAC, diin membro
ang Secretary of Justice, niadtong 2018, nagdaghan ang pagpasaka

sa hinimohimong mga kaso batok sa mga aktibista ug mga yanong
lumolopyo sa mga baryo ug komunidad.

Tataw kaayo ang pagkunsabohay sa militar, kapulisan ug
hudikatura(piskal og huwes) busa wala nay malauman ang katawhan nga
ilang kadangpan. Ang mga PISKAL , nga kakunsabo sa militar, nagpasaka
og hinimohimong mga kaso. Ang mga HUWES pinataka nga nagpagawas
og mga warrants of arrest o search warrants bisan wala kini basehanan
o tataw nga bakak ang gihatag nga rason o impormasyon isip ebidensya.
Ang mga membro sa PNP, CIDG ,AFP nga mga tigdakop nag-andam

og mga planted nga mga ebidensya nga ibutang sa panahon sa ilang
pagpangdakop.

Dinhi sa Caraga, sukad 2018 mokabat na sa 10 ka mga aktibista ug kapin
gatos na sa yanong lumolopyo sa mga baryo/komunidad ang nahitalang
gidakop ug gatusan na ang gipasakahan og lainlaing hinimohimong mga
kaso sa tibuok rehiyon. Sa matag aktibista ug lomulopyo nga madakop
kanunay gitagawtaw ni PRO13 Regional Director Romeo Carramat, Jr. nga
ang kapulisan igo lamang nagpatuman sa gi-isyu nga warrants sa HUWES,
nagpatuman lamang kuno sila sa ilang trabaho kay mao kini ang mando
sa ilang labaw nga si General Debold Sinas, aron mapabilin ang kalinaw
ug kahapsay. Kini nga pamulong ni Carramat laing tataw nga nagpakita
sa pagkunsabo sa mga PISKAL ug HUWES ug ang armadong kusog sa
pagpangatake sa legal ug lehitimong mga nagsupak sa kontra-katawhang
mga palisiya ug programa sa rehimeng Duterte.

Sa matag panagsangka sa BHB batok sa mga pwersa sa AFP, PNP ug mga
armadong ahente niini, apil nga gipasakahan og kaso ang mga aktibista

ug yanong mag-uuma ngadto sa piskalya. Ang mga ' ™
PISKAL magpagawas og subpoena sa mga akusado
nga kasagaran dili madawat tungod kay wala kini
naka-address sa puloy-anan sa mga akusado.

Ug kay wala makatubag sa gitakda sa korte nga
gidugayon, sayonsayon nga giduso sa PISKAL ngadto
sa mga KORTE ang reklamo tungod kay nakita
kunohay sa pasiunang imbestigasyon nga dunay
pagkatinuod ang maong reklamo. Gihimo kini bisan
kung ang mga reklamong gipasaka ug basehanan

sa pagpasaka tataw nga dili katuohan. Pananglitan,
apil sa pagpatay kuno sa BHB sa duha ka Lumad

sa San Miguel, Surigao del Sur, ang 73 ang edad

nga si Vilma Yecyec, nga niadto nga panahon anaa
sa Surigao del Norte ug walay gawas-gawas kay
Enhanced Community Quarantined (ECQ) na kadto
tungod sa COVID-19. Base niini nagapagawas usab
ang huwes og warrant of arrest o kaha search
warrant nga ipatuman sa kapulisan.

Sa pagpatuman sa warrant of arrest o search
warrant mahitabo na ang pagpatay kay kuno
“nisukol” ang dakponon. Dalhon dayon

ang dinakpan sa CIDG ug didto ipailalom sa
interogasyon nga walay abogado.

Dungan niini mamahayag ang kapulisan ug militar
nga ang mga dinakpan aktibista taas ang ranggo sa
rebolusyonaryong kalihukan sa kasyudaran o kaha
membro sa BHB. Ang yanong mag-uuma sa baryo
nga ilang gidakop mga membro o kaha suporter sa
BHB. lla na dayon ipresentar ang dinakpan sa midya
nga kriminal ug itagawtaw ang mga hinimohimong
pasangil nga kuno rekruter alang sa BHB ug ibutyag
ang mga kaso niini.

Langanlanganon na dayon ang pagtaral sa korte
ug kung makapyansa man duna na usab iapas nga
mga kaso nga walay pyansa aron mapugngan nga
makagawas kini.

Busa angay manubag ang tanan responsible sa
pinatakang pagkaso ug pagpangdakop. Ang mga
Piskal ug Huwes nagkuha sa ilang sweldo sa gikan
sa bubhis sa katawhan, nabuhi kamo sa singot ug
dugo sa katawhan, apan unsa ang inyong gisukli

niini? £

SUBIDA

Ni: Ka Yona*

o Kasama, pila pa ka minuto
adiser nato maabot ang
pungkay ani nga bukid?” ang
naghangos nakong pangutana
sa kauban nga akong gisundan.
“Hehe, tawon si kasama, gikapoy
naka? Bitaw Kas, kwarentay singko
minutos kun sa paspas molakaw,
kun hinay kapin oras ra hinuon”,
ang tubag sa akoa sa kauban.

“HINTO!”, ang komand sa among
Co.

“Hay salamat, makarelaks na

gyud ko og gamay”, sa ako lang
hunahuna. Binhod na gyud pod
ang akong mga paa, maong
gibutang dayon nako ang akong
bag ug milingkod sa kilid. Samtang
nagpahulay, nalingaw naman
hinuon ko og lantaw sa mga dahon
sa kahoy nga murag nagsayaw-
sayaw, ug naa poy mga pipila ka
dahon nga nangatagak sa yuta. Sa
sige nako og tutok sa mga dahon

layo na diay ang naabtan sa akong
hunahuna.

Dali ra kaayo ang panahon. Paspas
molabay ang mga adlaw, semana
ug mga bulan, hapit naman

diay usa ka tuig ang panghitabo
gikan atong pagpamomba sa
kaaway sa among temporaryong
gikampuhan. Mibalik sa akong
panumduman ang sakit ug pait
nga kasinatian nga minghagit

og daku sa akong baruganan sa
rebolusyon.

“Ton, ingna gyud si Jel nga
maningkamot gyud siya nga
moginhawa, pilion gyud niya

ang mabubhi. Ingna gyud siya

nga maghulat ko niya ugma sa
buntag”, ang bugtong tugon nako
sa medikal nga nag-atiman kang
Jel ang akong bana adesir siya
gitabang. Wala na nako mabati ang
kasakit ug kabinhod sa akong duha
ka paa, samaron man pod diay

ko. Apan kabalo ko nga gamay ra
kaayo ni nga samad kun ikumpara
nako sa kang Jel nga anaa karun sa
yugto sa pakigbugno sa kinabuhi
ug kamatayong paglabang nining
maong kahimtang.

Pagkabuntag wala na gyud nako
napugngan ang pagtulo sa akong
mga luha nga gipaningkamotan
nakong pugngan sa tibuok gabie.
Sukad sa among pagkuyog, kadto
pa nako nakita ang pinakatam-is
nga pahiyom niya sa akoa. Dili
man niya maiistorya kun unsa ang
iyang gibati, apan tin-aw nakong
nadawat ang iyang pangkinatibuk-
ang mensahe. “BUHI RA KO UG
AYAW NAKAMO'G KABALAKA”.



KINABUHI UG PAKIGBISOG

Sa kamapangahason sa mga
pulang medikal taliwala sa grabe
kalisod ug presyur nga kahimtang
napamatud-an ang ilang katakos
ug kaakuhan diha sa pagluwas

sa kinabuhi sa kauban. Walay
pagduhaduhang nitaod og chest
tube bisan halos dili na makita ang
gigamit nga himan sa pagtusok sa
kilid sa pasyente tungod sa grabe
ka hinay nga siga sa layter. Naa
man gud sarbeylans nga naglupad-
lupad anang gabie human sa
pagpamomba.

Tsug! tsug! tsug!... Tibuok adlaw
nga naglupad-lupad ang huey
helicopter samtang nagwidro

ang mga kaubanan. Halos tulo ka
adlaw nga kausa ra mokaon ang
mga kauban sa matag adlaw. “Kas
naay biskwit tunga ta”, ang hanyag
nako sa mga kauban nga nagpas-
an sa akoa. “Ayaw panghatag,
kauna na para dili ka maluya

og dali, okay ra mi, naa ra lagi
makaon sa unahan”, ang tubag sa
akoa sa kauban nga nagpas-an sa
akoa.

Sa ingon niini nga kahimtang
kami naabtan sa mga masa

nga nagtagbo sa amoa.

Grabeng kabalaka sa ilang mga
nawong. Halos walay bugto nga
pangumusta ug pangutana nila sa
mga kaubanan. “Kas, kumusta?
Unsay nahitabo? Walay nabulabog
nga kauban? Daghang ang

mga samaron? Pagkaon ninyo,
magpaluto ta og inyong makaon.”

Sa pikas bahin, grabeng kalipay
ang gibati sa mga kaubanan sa
dihang nakita nila ang mga masa.

Nawala kadali ang ilang mga
kabalaka sa hunahuna. Grabeng
sharing nila.

Giduol pod mi nilang mga
pasyente sa mga masa,” Hanu,
maningkamot gyud ka nga
makarekober og dali, makalakaw
ug makadagan dayon og kusog,
hehehe”, ang padasig sa akoa sa
masa. Pahiyom ug pagyango rapod
ang akong tubag sa ilaha. Samtang
pakatawa, padasig ug pag-atiman
sa pagkaon usab ang gihimo

nila ngadto sa akong bana kun
makamata gikan sa kahubog sa
tambal. Mas suod nila si Jel tungod
kay taod-taod pod nila siyang
nakuyog-kuyog.

Sila na dayon, ang nipuli sa
pagdayong sa amoang mga
pasyente.

Ulan, init, subida, lugsong, ug
subay-subay sa grabe kadanlog
ug batuon nga sapa ang among
giagian sa pagwidro. Sila mga
masa ang drayber sa among
padulngan.

“Kas dinhi ra usa mo magposte,
kami na ang magpasiguro sa
pagpatrol sa palibot”, ang tugon
sa mga masa ngadto sa mga
kaubanan. “Taod-taod maghatod
ra pod mi og pang-panihapunon
ninyo, magdala pod mi og gulay
para ipakaon sa mga pasyente
nato”.

Sa among pagpundo didto, gibuhi
gyud ang BHB sa masa. Gikan sa
bata hangtod sa tigulang nitampo
gyud sa ilang makaya diha sa
pag-atiman ug pagtago sa BHB.

Walay adlaw nga dili sila busy sa
pag-atiman sa pagkaon sa hukbo,
pagpasiguro sa palibot nga walay
kaaway sa duol, pagpangalap

0g mga sanina nga pwedeng
masukbot sa mga kaubanan nga
nabinlan og gamit ug kanunay nga
pagmonitor sa lihok sa kaaway.

Naay usa ka higayon didto nga
naay kalit miabot nga butang

sa ilang komunidad, matod sa
naghatod, butang kuno to sa
BHB. “Pataka raman mo og hatod
ana dinhi, wala may BHB diria.
Ibalik gyud na kun asa na nimo
gikuha”. Ang maisugong tubag
sa usa ka masa nga gihatdan sa
maong butang. Nasayod mismo
ang mga masa nga pakana kadto
sa kaaway aron masubay kun asa
temporaryong nagtago ang mga
pulang hukbo.

“Nah, Isa nalang baya ka IVF ang
nabilin nga load sa mga kauban,
dili pwedeng mahutdan si Jel

og IVF. Taman ra gyud to karung
gabie”, matod sa medikal nga
nagreport sa kahimtang ngadto

sa komand. “Naa man tana toy
ipasuloday nga mga IVF apan
naapsan man ta sa operisyon sa
kaaway, lisod ipalusot sa atong
mga outlet, istrikto kaayo ang mga
agianan”, tubag sa komand ngadto
sa medikal. “ Sige ra kay atong
konsultahon ang mga masa kun
kaya ba nilang makakuha og IVF
didto sa atong gitaguan.”

Dakong kalipay ang akong gibati sa
dihang pagkabuntag pas-an na sa
masa ang usa ka sakong mga IVF
nga ilang gidiskartehang makuot,



bisan paman sa grabe ka istriktong
pagpalusot niini. Sekreto kaayo
nilang nakuha ang mga IVF nga
wala gyud kamatikod ang kaaway
nga niagi diay kini sa ilang mga
tsekpoynt. “Sakto gyud ang naa

sa dokumento, sa kahimtang sa
kalipay ug kalisdanan, kinahanglan
ang BHB mosalig ug mosandig
gyud sa masa”, sa ako lang
hunahuna.

Sa pag-atiman sa amoa sa

mga kaubanang medikal, mga
padasig sa mga kauban ug

ilabina ang hugot nga pagsuporta
sa masa, hinay-hinay nga
nakarekober og kusog ang akong
mga tiil. Ug sulod sa upat ka bulan
naulian ang akong mga samad sa
paa.

Dili usab lalim ang presyur

sa hunahuna. Gibati ko og
pagpamugnaw sa rebolusyon.
Kabalo ko nga dili lang ni sa akoa
nahitabo, aduna pod presyur sa
hunahuna sa pipila ka kaubanan
nga nakasinati sa maong
panghitabo.

Wala man hinuon nagsirado ang
kaugalingon. Nahimong abli usab
sa mga posibilidad.

Dili palang dugay, nahimo

kong instruktor sa bakapa,
nakompronta ang kaugalingon

sa unang higayon human sa mga
serye sa bangis nga atake sa
kaaway. Panahon sa assessment,
naay pangutana didto, nga unsa
man ang malauman sa masa sa
imuha? Dili pa tana ko andam
motubag ato nga pangutana. Dili

ko gusto mohilak atubangan sa
mga magtutuon apan basa na
akong mga mata. Kurog ang akong
tingog nga nagtubag, “Makalaom
ang masa ug kauban sa akong
pagpadayon sa rebolusyon,
makalaom sila nga moalagad ko sa
ilang interes”.

“Kas, handa na”, ang pasa sa akoa
sa kauban. “0i, hapit oras man
diay mi nanghinto,
layo na kaayo
ang naabtan
sa akong

panghunahuna.”

Nitindog ug gipas-

an dayun nako

akong bag.” Okay andam nako
sa pagsubida anang sungpit nga
bukid. Hinay-hinay lang gud ang
tikang, makaabot ra lagi anang
pinakapungkay”, ang padasig nako

ang

sa akong kaugalingon samtang
naghangad sa habog nga bukid.

Bisan paman og wala mi nagkuyog
karun ni Jel sa gimbuhaton,
malaumon kaayo ko nga anaara
gihapo’y panahon para sa amoa.
Ug taliwala nga gikutlo sa kaaway
ang kinabuhi sa mga giila nakong
ginikanan, magtutudlo, ug kauban
sukad sa akong pagsampa sa BHB,
kahibalo ko nga daghan pang

mga kauban nga sama nila ang
masugatan nako sa unahan dinha
sa akong padayong pag-asdang sa
rebolusyon.

Tinuod gibati gyud ko og kapasibo
ug pagbating gibayaan nako
nilang tanan. Apan kun sud-ongon
diay nato ang kahimtang sa
lapad nga masa sa katawhan,
taliwala nga kapila na sila pig-
utan, hasion, hulgaon, toryoron,
dakpon, pasurenderon ug patyon
sa uhaw sa dugo nga kaaway
daghan pa gihapon sila ang wala
nahadlok ug wala mibiya sa
rebolusyon. Napamatud-an na sa
mga kasinatian, sa kalipay man
o kalisdanan sa Bagong Hukbong
Bayan dili gyud kayang mobiya
ang mga masa sa iyang tinuod
nga hukbo. Tungod kay kini ang
esensya sa gubat sa katawhan.

Maong mga kauban ug masa,
padayon kitang mosubida! £

(*Si Kas Yona, 31 anyos, gikan

sa hut-ong PTB. Nahimong usa

sa mga samaron kaniadtong
nahitabong pagpamomba, Mayo
14, 2020. Giatiman sa mga Pulang
medik ug naayo dinhi sa nataran.)



PANGLAWAS ATIMANA

PAGLIKAYSACOVID-19

Ang pagbaton sa maayong
panglawas usa sa maayong

bahandi sa tawo. Kun himsog
ang panglawas, makasugakod

sa inadlaw-adlaw nga hagit sa
kinabuhi. Mahimong makababag
sa mga gimbuhaton kung luya ug
adunay balatian. Sa pagkakarong
may pandemya, nabutang sa
hulga ug alanganin ang pag-
angkon sa maayong panglawas.
Midugang kini sa daang problema
sa katilingbang Pilipino, ang
malnutrisyon o kakulang sa
masustansyang pagkaon, nga

TUBIG SA GRIPO

mibunga og grabeng
pagkasakit ug
kamatayon. Dunay
mga pipila ka

mga sakit nga
matambalan pinaagi
sa pagmentina sa
hustong balanse

sa tubig sa lawas.
Ug posible nga
makatabang kini

sa paglikay sa
COVID-19.

Angayan usab nga
ipatuman ang mga
naandang
pamaagi sa
paglikay sa COVID-19 sama
sa pagsuot og face mask,
paghugas og kamot, social
distancing ug uban pa.

Kini ang mga pamaagi sa
pagmentina sa hustong
balanse sa tubig sa lawas.

Tubig. Usa sa regulasyon
sa pagmentina og
maayong panglawas ang
pagkonsumo og igong
gidaghanon sa tubig. Ang
atong lawas gilangkoban
sa 75% nga tubig. Kun
moubos ang tubig sa atong
lawas, mouga ang atong
mga organo. Imposible nga
magpabilin kitang himsog
kung uga ang atong mga
organo. Kun ang tubig

sa atong lawas moubos
ngadto sa zero level,
mamatay kita sulod lang sa

ASIN NGA INAYAG

4 ka adlaw. Apan ang atong lawas
makalahutay pinaagi sa tubig
sulod sa 50 ka adlaw, bisan walay
pagkaon.

Ang tubig nga naggikan sa hinlo
nga sapa, tubod ug tubig sa gripo
(tap water) mao ang gamiton. Ang
tap water adunay 72 ka minerales
nga wala sa mga binotelyang
komersyal nga tubig ug walay mga
parasito bisan pa moagi kini sa
mga tayaon nga mga tubo, mga
tangke, mga pundohanan sa tubig,
tungod kay anaa kini chlorine.

Asin. Kun walay asin (salt), ang
lawas dili makapundo og tubig

ug kanunay nga mauga bisan pa
unsa ka daghan ang giinom nga
tubig. Gawas pa adunay 72 ka
minerales nga anaa sa asin nga
gipanginahanglan sa atong lawas.

Ang asin dili epektibo sa atong
lawas kun walay tinubdan sa
potassium nga atong makaon.

Ang asin nga atong gamiton mao
ang sea salt, buot ipasabot asin
kini nga gihimo gikan sa dagat.

Dili ang asin nga gibaligya sa
merkado nga anaay sagol nga
iodized salt nga gikan sa artipisyal
nga materyales nga dili kayang
tunawon sa tubig ug dili mosunop
sa lawas. Aron makakuha og sea
salt, ayagon ang pinalit nga asin sa
merkado. Ang dagko nga asin mao
ang sea salt ug ang pino mao ang
iodized salt.

Adunay balaod nga gihimo sa
Government Republic of the
Philippines (GRP) nga kinahanglang
sagolan og iodized salt ang mga
baligya nga asin sa pagtuo nga
makatabang kini sa panglawas sa
tawo. Apan ang tumong lamang
niinii mao ang makuhang ginansya
sa mga kompanya nga naghimo
og iodized salt. Gamiton ang hilaw
nga sea salt ug dili ang luto na
aron dili madala sa pag-alisngaw
ang mga minerales niini.

Kini ang gikinahanglang
gidaghanon sa tubig, asin ug
potassium aron mamentina ang
75% nga tubig sa atong lawas:

1. Tubig: 15 ka basong tubig nga
240 mL matag baso o0 3.6 liters o
usa ka galong tubig.

2. Asin (Sea salt): 3 kutsarita.

3. Potassium: 6 ka hinog nga
saging saba o sarabia tungod
kay taas kini og potassium ug dili

makabutod sa tiyan. Samtang
likayan ang saging nga lakatan
tungod kay makabutod kini sa
tiyan.

Kanus-a kaunon ang saging?

Kaunon ang saging buntag, udto
ug hapon matag kaon. Usa ka
saging sa dili pa mokaon ug usa
nausab human mokaon.

Unsa ang pamaagi sa pag-inom og
tubig nga anaay asin?

Moinom og tulo ka basong tubig
nga anaay asin matag tulo ka
oras. Buot ipasabot, lima ka beses
moinom og tubig matag adlaw.

Pipila ka sakit nga masulbad
pinaagi sa hustong balase sa
tubig, asin ug potassium sa
lawas sa tawo

Ang immune system mao ang
sistema sa depensa sa lawas batok
sa mga lainlaing mga kagaw nga
maoy hinungdan sa mga sakit.
Kung moubos ang tubig sa lawas,
ang atong immune system moubos
uban niini tungod kay ang tanang
mga organo mouga, nga maoy
hinungdan nga daling mataptan sa
mga sakit ilabina sa COVID-19.

Mga kasagarang sakit nga kayang
matambalan sa pag-inom sa tubig
nga nay asin.

Ang sip-on, ubo ug hilanat
mawagtang sulod sa 1-3 ka adlaw
pinaagi sa pag-inom og tubig nga
sagulan og tunga sa kutsaritang
sea salt.

Mawala usab ang kaping-ot sa

ilong kung magpasingaw o steam
inhalation katulo ka beses matag
adlaw gamit ang init nga tubig nga
naay asin.

Daling maayo ang pagpamaga ug
pagpamula sa alingagngag o sore
throat kung maglimugmog o mag-
gargle sa maligamgam nga tubig
nga anaay asin. himuon kini katulo
ka beses matag adlaw hangtod
mawala ang sore throat.

Ang nag-unang hinungdan sa high
blood mao ang pag-uga ug paggahi
sa mga kaugatan tungod sa
pagkauga ug dili moinat sa dihang
moagi ang dugo nga gibomba sa
kasing-kasing, mao nga motaas
ang pressure. Ang dugo pilit ug
agkot dili libreng mopadagayday
sa kaugatan tungod sa pagkauga
nga mopugos sa kasing-kasing

sa pagbomba og kusog aron
moagos ang dugo, mao nga
motaas ang pressure. Ang tubig
ug asin mopabalik sa pleksibilidad
(pag-inat) sa mga kaugatan.

Kung motaas ang blood pressure
moinom gilayon og tubig nga
anaay asin aron moubos ang blood
pressure sa 5-20 minutos.

Mas maayo nga mokaon og mga
gulay, prutas, isda ug karne aron
makatabang sa pagpataas sa
resistensya sa lawas.

Pwede na kitang dili mogasto og
nilibo alang sa mga remedyo ug
suplemento tungod kay batakan
man sa atong kinaiyahan ang tubig
ug asin. Ipakaylap kini sa tibuok
komunidad aron dungan-dungan
kitang makaalkontra sa impeksyon
ug balatian. £

(Note: ang potassium usa sa mga mineral
nga gikinahanglan sa lawas sa tawo.)



PANGUMA PALAMBUA

MANANOM KITA 0G OKRA UG SAYOTE

Ang pagpananom usa ka
batakang aktibidad sa mga

tao sa atong nasud. Ginahimo
kini aron matubag ang
panginahanglan sa pagkaon

nga dili na kinahanglang paliton
pa sa merkado. llabina nga

may pandemyang COVID-19,
ang presko ug organikong
pagkaon nga makuha sa atong
tugkaran makatabang sa paglikay
nga mataptan sa COVID-19.
Sigurado nga masustansya ang
pagkaong mahaon sa lamesa ug
makamenos sa gasto nga kuoton
gikan sa atong bulsa.

Ania ang pipila ka klase sa gulay
nga pwedeng itanom sa atong
tugkaran ug giilang superfood o
pagkaong daghang minerales ug
bitamina nga makuha alang sa
panginahanglan sa lawas.

Okra. Ang okra usa ka klase sa
gulay nga ginatanom. Haom kini
sa klima sa Pilipinas. Motaas
kini sa gitas-ong
hangtud duha
ka metros. ‘ -
Makakaya

kining mabuhi B
bisan init kaayo
ang panahon.
Ang liso niini ang
ginagamit sa pagtanom.
Ginaani kini samtang
linghod pa ang bunga, aron
humok pa kining kaonon.
Ang okra pwedeng kaonong

23

hilaw, lutuon o isagol sa mga
salad. Ang hagkot o danlog nga
pluwido sa okra makatabang

sa pagpagawas sa sobrang
kolesterol sa atong lawas ug
may taas nga Vitamin C alang sa
pagpalig-on sa depensa sa lawas.

Sayote. Usa ka klase sa tanom
nga mokatay ug sa ibabaw
mamunga.
Sayon kining
patubuon sa
mga bugnaw
nga lugar.
Pwede kining
pakatayon

sa mga tuod,
kahoy ug
butangan og
bitayanan diha
sa mga koral.

Sa kasagaran,

ang bunga niini nga guwang
ang mahimong semilya alang sa

pagpadaghan. Dili lamang
ang bunga ang pwedeng
makaon kundili lakip usab

——

ang mga udlot niini. Ang bunga

ug udlot sa sayote makatabang

sa dinaghang pagpagawas og ihi,
makatabang sa pagpakunhod sa
dili maayong kolesterol sa lawas ug
pagpamenus sa hubag-hubag.

Maayo nga ang gidak-on sa lunang

tamnan kayang maatiman ra

ug ang gidaghanon sa itanom

makasuplay

sa igo-igong

gulay nga

panginahanglan

sa usa ka

panimalay

sulod sa usa

ka takdang

panahon.

Ikombina

usab ang

pagpanamom

sa ubang

gulay aron
mamaksimisa ang

luna. Kat-onan ug palambuon

ang pagpananom sa mga gulay

diha sa mga bakanteng kontenir o

sudlanan ilabina kung limitado ang

lunang magamit.

Ato nang sugdang kugihan ang
mga bakanteng luna palibot sa
atong mga balay nga pwedeng
matamnan aron adunay tinubdan
sa libre, presko ug maayong
pagkaon sa matag panimalay. <



BALITANG INTERNASYUNAL

Nagkagrabeng Pagpangatake
sa mga Asyano sa Kalibutan
tungod sa COVID-19

Sa pagdaghan sa kaso sa COVID-19 sa tibuok nasud nagkagrabe usab
ang mga kaso sa pagpangatake ug diskriminasyon batok sa mga
Asians o dunay kagikan nga Asians. Tungod kini kay gikaingon nga
ang bayrus sa COVID-19 nagsugod sa China ug nikanat tungod sa
pagdala sa mga Tsino sa bayrus ngadto sa ubang nasud.

Sa Estados Unidos, nakitang nigrabe ang pagpangatake tungod sa
pagtawag ni kanhing presidente nga si Donald Trump sa COVID-19
nga “China virus” ug “Kung Flu.” Karon lamang Marso 2021, sa
Atlanta, USA, nahitabo ang pagpamusil nga nipatay sa 8 ka tawo diin
6 mga Asian-Americans. Niadtong Enero giatake ug namatay ang usa
ka 84 pangidaron nga tigulang nga taga-Thailand sa San Francisco.
Adiser kini nahitabo daghan na ang mga balita sa mga Asians nga
giatake ug giingnan nga “Balik kung asa ka gikan” sa US.

Sa United Kingdom, gikataho sa U.K. police nga nitaas og 300%

ang kasuko (hate crimes) batok sa mga Chinese, East ug South East
Asians sa unang kwarter sa 2020. Sa New Zealand, nagpagawas ang
ilang Human Rights Commission niadtong Pebrero nga 54% kuno

sa mga gipangutana niini nga Chinese nakaagi og diskriminasyon sa
pagsugod sa pandemyang COVID-19. £

Cuba Adunay
Gihimong
Bakuna Batok
COVID-19

Naghimo ang nasud sa Cuba
(Kyuba) og upat (4) ka bakuna
kontra-COVID-19. Ang duha ka
bakuna ginganlan nila og Soberana
gikan sa pulong nga soberanya,
ang usa Abdala gikan sa balak
nga gisulat sa rebolusyonaryong
si Jose Marti samtang ang lain
pang usa ginganlan og Mambisa
nga gingalan sa mga gerilyang
Cubano nga nagrebolusyon batok
sa Espanya.

Sugdan na niini ang ika-tulo o
final trials alang sa Soberana-02
ug Abdala karong Marso 2021.
Naghimo usab kini og pagbakuna
sa mga nasud sa lran ug Venezuela
isip kabahin sa vaccine trials
samtang nakigsabot kini sa nasud
Mexico sa pag-apil sa trials kun
testing.

Matud sa mga opisyal sa Cuba,
buot niining bakunahan ang
tanan lumulupyo sa Cuba karon
nga tuig ug i-eksport niini ang
sobrang bakuna sa presyo nga

igo mahibalik ang ilang gigasto

sa paghimo niini ug gamay nga
dugang aron makasuporta sa ilang
sistema sa panglawas. Mohatag
kini og lisensya sa produksyon sa
ubang nasud ug mohatag og libre
sa pinakakabus nga mga nasud. <




KAHIBALO BA KAMO?

UNSA ANG FA-507 (FoRce
ALPHA, JET FIGHTER)

Usa ka paspas nga eroplanong
iggugubat sa kahanginan sa AFP.
Maghulog kini og 500 ka libras
(230kls) nga bomba. Kaya kini
mokarga og 3 ka bomba sa usa
ka higayon. Pwede kining kabitan
og nga mga kagamitan sama

sa mga himang elektronikong
pangsarbeylans, radar, pang -
thermal imaging ug uban pa.
Adunay 12 kabuok nga FA-50 sa
nasud. Pulihan niini ang karaang
0OV-10.

FORCE ALPHA 50-FA50

UNSA ANG A-29 SUPER
TUCANO?

Ang A-29 Super Tucano usa ka

eroplanong pang-atake. May

katakus kining molupad sulod

sa kapin 8 ka oras - moatake

o0 magsarbeylans. Aduna kini

machine gun nga anaa sulod

ug ilalom sa matag pako niini.

Nagakarga kini og 15 ka mga

bomba ug mga rockets nga kayang

dal-on niini sa iyang paglupad.

Nakakabit ang mga elektronikong

himan - night vision, video camera
ug rekorder, pangmapa, IMSI

SUPER TOCANO - A-29

catcher, ubp - nga gamit sa
sarbeylans.

UNSA ANG SURVEILLANGE
(PANIKTIK) DRONES?

Ang drone usa ka
unmanned aerial
vehicle (UAV) o walay
piloto nga sakyanan
nga pangkahanginan.
Sa mga pangmilitar nga drones
gigamit kini sa pagpaniktik gikan
sa kahanginan. Kini ang pipila sa
drones nga anaa sa
Philippine Air Force
(PAF).

& Knight Falcon,

"_""_' :ﬂ? ™ Raptor, ug TUAV

: Bidyo sarbeylans
gikan sa kahanginan ang kapasidad
niini. Maghatag kini og tukma-sa-
oras nga datus gamit ang letrato
ug bidyo nga gikuha sa usa ka
partikular nga erya nga may gilay-
on nga 3-7 km ug kayang paabton
ngadto sa 50km. Molungtad kini sa
kahanginan gikan usa hangtud tulo
ka oras. Gigamit kini sa AFP batok
sa mga posisyon sa MNLF panahon
sa pagsulong sa Zamboanga
niadtong 2013.

Scan Eagle lI: Ang ScanEagle
nagdala og istableng infrared
camera, digital video system ug
sistema sa komunikasyon nga
molangkob ngadto sa 100km.Kaya
kining molupad hangtud 16 ka
oras.

Hermes 900: Aduna
kini katakus sa
paghimo og misyon
para sa erya kontrol

ug makanunayong paghibalo,
pagpaniid, pagkuha sa lokasyon
sa target ug pagrecon tungod sa
iyang infrared, haom sa satellite
nga komunikasyon
hangtud 1800

km, ubp. Kayang

§

UGS

HERMES 900

molupad hangtud 36 ka oras ug
moabot hangtud 30,000 pi/feet
ang gihabugon. Pwede kining
kabitang og mga bomba. 9 ka buok
niini ginagamit sa PAF.

Hermes 450: usa ka klase sa
drone nga pangtaktikal nga
operasyon nga makakaya hangtud
20 oras nga paglupad bisan unsang
klase sa panahon. Makapaniid

kini hangtud sa gihabugon nga
5,500 metros 0 5.5 km. Pwede
kining kabitan og mga bomba aron
mahimong attack drone. Kaya
niining moaninaw og lapad nga
erya, momapa sa target ug uban
pa. 4 ka buok ang ginagamit pa sa
PAF.

Kung walay kagamitang
pangsarbeylans nga nakakabit sa
FA-50, gamitan usa kini og drones
pangsarbeylans aron motumbok
sa lokasyon sa target adiser
moatake ang FA-50. Padayon
ang paglupad sa drones bisan
nagsugod na ang pagbombing
alang sa padayong sarbeylans. <

*note: ang drone mao ang komon nga tawag
sa mga UAV.



MARTIR’S SEKSYON

PULANG PAGSALUDO SA MGA REBOLUSYONARYONG MARTIR

Dili molungtad sa kanunay ang pitik sa atong kasing-kasing. Bisan
ang atong lawas ug huna-huna adunay pagkupas ug mobalik ngadto
sa yuta. Kini ang mikumpas sa rebolusyonaryo sa ilang hunahuna ug
pagbati nga sugdan na karon pag-ugmad ang gusto nilang makita sa
umaabot. Gihalad ang tibuok panahon ug kinabuhi, mapukan lamang
ang madaugdaugon ug mapahimuslanong sistema sa katilingban.

Gihalad ang tibuok kahanas ug katakus, ipalingkawas lamang ang bagang

masa sa katawhan gikan sa pagkaulipon. Ato silang kinasing-kasing nga

saluduhan.

Mga Martir sa Mamumuong
Pangkultura sa Lingkawas

Si Lorna “Ka Weckan/ Ka Momay”
Gomez, kapin tulo ka dekada nga
nag-alagad sa masang kabus.
Batan-on pa siyang misampa sa
New Peoples Army. Bisan kun
elementarya lamang ang iyang
naabot sa pag-eskwela wala kini
nahimong babag sa iyang pagsabot
sa mga batakang prinsipyo ug
teorya sa armadong rebolusyon
tungod sa iyang pagkamakugihong
magbasa sa mga libro ug magtuon
diha mismo sa praktika uban

sa mga kauban. Mibarug siya

isip pampulitikang opisyal sa

yunit ug mitabang pagdumala sa
gimbuhaton sa nataran. Niadtong
2010, gihimo siyang membro sa

Regional Instructors Bureau (RIB)
-NEMR. Sa susamang tuig, naila
siya nga si Jeckai Guerrero, isip
istap sa Lingkawas. Bisan bug-at
ang iyang giatubang nga tahas sa
rebolusyon, aktibo niyang gipataas
ang rebong kahimatngon sa iyang
mga anak. Usa siya sa mga lig-ong
inahan, asawa ug babae sulod

sa rebong kalihukan. Nakabsan
siya sa iyang kinabuhi niadtong
Mayo 14, 2020 atol sa aksyong
depensiba sa yunit nga iyang
giubanan.

Naila nga Ka Marsing/ Ka Tinong
sa daghang masa ug kauban si
Wagner Navarro. Lakip siya sa
mga batan-ong nahigmata didto
sa Mindanao State University

sa Marawi batok sa kabangis sa

diktaduryang Marcos niadtong
hinapos nga bahin sa dekada 90.
Gipili niyang mahimong inhenyero
sa masa human makapasar (top 10
board passer) sa eksam alang sa
mga Electrical Engineer. Taas nga
panahong naglihok diha sa lokal
nga yunit sa NPA ug nagdumala

og komprehensibong gimbuhaton
sa nataran. Niadtong 2015,

opisyal siyang staff sa Lingkawas
sa pangalan nga Bonifacio
Manggubat ug sa samang higayon,
gi-assayn isip membro sa RIB -
NEMR. Langkob sa iyang tahas ang
pagpasiguro sa mga pampulitikang
linya sa matag aksyong militar

sa Hukbo. Atol sa depensibang
aksyon sa yunit nga iyang
nahilunaan, nagbuwis sa iyang
kinabuhi si Ka Tinong niadtong
Hulyo 7, 2020.

Kapin upat ka tuig nga nahimong
staff sa Lingkawas isip Edel Dalisay
ug membro sa RIB - NEMR si Ka
Juaque (Waki). Niadtong 2016,
mas naila siyang Ka Joaquin
Jacinto nga tigpamababa sa

NDFP - Mindanao sa han-ay sa
media ug katawhan. Aktibo siyang



MARTIR’S SEKSYON

nagpagula og mga pamahayag ug
nagtubag sa mga init nga isyu may
kalambigitan ang rebolusyon sa
Mindanao ug tibuok nasud. Adeser
siya migahin og tibuok panahon
sa kabukiran, siya si Alvin Loque
nga nagtapos og AB English didto
sa Ateneo de Davao University.
Nahimo siyang usa sa lider sa
demokratikong pwersa sa syudad
sa Davao panahon sa rehimeng
Arroyo, ug tungod niini, gitarget
siya sa pagpamig-ot sa estado.
Niadtong 2008, mipasilong siya
sa usa ka yunit sa NPA. Gikan sa
hut-ong nga petiburgesya, taas
ang iyang gihimong pag-adjust

sa kinabuhi sa bukid. Sa iyang
pakigsandurot kanila, dinhi lalom
niyang nasabtan ang kahimtang
sa masang mag-uuma ug
kapanginahanglan sa paglunsad
og armadong pakigbisog. Tatak
niya ang maayong pagpahapsay
/pagpadagan sa mga katiguman
- gagmay ug dinaghan,
pagdumala og

mga pagtuon ug
pagpalambo sa
artistikong unod sa
mga bidyong gipagula.
Ang ubang katuigan
mitabang sa mga
gimbuhaton sa NDFP

- Mindanao uban si

Ka Oris. Gikutlo sa
pasistang kaaway ang
iyang kinabuhi niadtong
Disyembre 10, 2020 bisan paman
nga wala siyay katakus mosukol
tungod sa pagpailalom niya og
medikasyon didto sa patag.

Gikan sa tuig 2018 hangtud

Marso 2021, pipila ka Pulang
manggubat ang mihalad sa
ilang kinabuhi tungod ug alang
sa interes sa rebolusyon ug
katawhan. Kini sila ang walay
kakapoy nga nagpatuman sa
komprehensibong gimbuhaton
diha sa mga nataran ug lig-on
mibarug taliwala sa bangis nga
atake sa kaaway.

Sa tuig 2018 anaa silang Ka
Kiam, Ka Rey, Ka Elpie, Ka David,
Ka Em-Em, Ka Bryan, Ka Tonton
ug Ka Kaloy. Sa 2019 anaa silang
Ka Jingky, Ka Michael, Ka Joey,
Ka Jager, Ka Morong, Ka Dagami,
Ka Boboy, Ka Patrick, Ka Dimple,
Ka Aldrin, Ka Bunso, Ka Jared ug
Ka Junjun. Sa 2020 anaa usab
silang Ka Aryong, Ka Gil, Ka
George, Ka Blue, Ka Banjo, Ka
Momoy/Weckon, Ka Yang-yang,
Ka Gohan, Ka Tisyo, Ka Kimbong,
Ka Glowe, Ka Owen, Ka Thunder

ug Ka Rheb. Ug sulod sa unang
kwarto sa 2021 anaa silang Ka
Karen, Ka Kiven, Ka Glenn ug Ka
Daryll.

Mitaliwan man sila niini nga
kalibutan apan ang ilang kabilin
mas labaw pa kaysa ilang
nasugdan. Momugna kini og
daghang mamumuo nga andam
moani sa ilang gisabwag nga
binhi. Lauman nga ang ilang mga
talagsaong tampo magpabiling
buhi sa panumduman sa kauban
ug masa. Pinakataas nga pulang
pagsaludo ang atong ihatag
alang kanila nga mga Martir sa
Rebolusyon.

Sa kaulahian, ang pinakamaayong
pamaagi aron pasidunggan ang
usa ka rebolusyonaryong martir
mao ang pagpadayon sa ilang
gisugdan nga kinabuhi. £




Mga adbentyurs ni Ka Alay

~ AR 8l Tsenaglunsad og kombat operisyon ang tropa sa 4ID sa bﬁkfrnng bahin ug
na-engkwentro nila ang usa ka grupo sa mga Kauban nga ang usa Rudy ang ngalan.

IKAW

Ni: Ka Judy
I
Gibiay-biay ikaw tungod sa imong itom nga kolor sa panit,
Gikataw-an ikaw sa buhok mong kulot ng kuno murag nagwagit,
Ginaila ikaw nga atrasadong tawo nga daw sagbot sa kilid,
Gipihig ikaw sa balaod nga gipadagan sa mga hakugan nga naghari-hari,
Sa katilingbang semi-kolonyal ug semi-pyudal, gipahimuslan ug gidaogdaog
lkaw tribong Mamanwa sa mubong pagkasulti
Il
Naabog ug nipuyo ikaw sa talipukpok sa kabukiran sa CARAGA nga awaaw,
Nga halos ikaw ug ang imong pamilya ra ang nagtikaw-tikaw,
Nagsugod ikaw pag-ugmad sa yuta aron makakaon kaliwatann nimo matag adlaw,
Ug nangayam usab ikaw sa lasang kuyog sa imong iro nga kusog moaw-aw,
Sa pagsalop sa adlaw, hinanok ikaw nagatulog sa imong banlag nga puno sa
paglaom ug panglantaw.
1
lkaw nga nagpakabuhi sa kaabunda sa kinaiyahan,
lkaw nga nagapaningkamot mapakaon ang imong kaliwatan,
Sa bangis nga mga operisyong militar sa reaksyunaryong hukbo ikaw kanunay’ng
mahasi ug makadagan
Giilad ug gihaylo pa ikaw og kwarta sa mga kapitalista, bugti sa mina nga
ipasulod sa imong yutang natawhan,
Kahadlok ug kabalaka sa kinabuhi ug panginabuhian ang kanunay nimong gisagubang.
v
Nisantop ang kalibog sa imong huna-huna nganong sa imong yuta pugsanon kang giabog
ug gigipahawa
Subay sa gisaad sa imo sa mga dagkog tiyan, kalambuan ug kaayuhan ang ihatod
nila sa imong anak ug apohan,
Apan katungod sa kaugalingong paghukom sa inyong tribo ila mang giyatak-yatakan
Unsa nalang nga bahandi ang ikabilin ninyo sa inyong mga kabatan-unan
Kun ngitngit pa sa alkitran ang subayon nila nga dalan
vV
Sa pagkakaron nga gipatunhay ang bangis nga balaod militar ni rehimeng Duterte sa nasud,
Kahimtang sa mga Mamanwa samot pang mapahimuslan ug madaogdaog,
Magsugnod kini sa dugang pang pagdaghan sa ilang kaliwatan nga nakigbisog,
Aron yutang kabilin ug katungod sa kaugalingong paghukom mapanalipdan ug mapabarog,
Maong ang giila nga ikaw sa armadong pakigbisog kita mag-abot,
Aron Demokratikong Rebolusyon sa Katawhan hingpit natong mapadaog.

(Nahimong inspirasyon ni Ka Judy ang pagmugna niini nga balak, panahon sa gimbuhatong masa sa ilang yunit didto sa usa ka komunidad
sa tribong Mamanwa sa probinsya sa Agusan del Norte)

SA MGA HIMSOG UG PANGLAWAS UG PANGHUNA-HUNA,
ANDAM MOALAGAD SA KATAWHAN!

KAMO MGA BUOTANG ANAK SA NASUD

